
ማክሰኞ ብዕራችን ለኢትዮጵያ ህዳሴ ይተጋል!82ኛ   ዓመት   ቁጥር  094  ታኅሣሥ 4  ቀን  2015   ዓ.ም   ዋጋ 10.00 

የበረን
ዳ ታይልስ ኤጋ መደበኛ ኮልሞ

ሚስማር 
ከ3 ቁጥር 
-15 ቁጥር

በሀገራችን እየተከሰቱ ... ወደ ገጽ 4 ዞሯል
ገጽ  4

በአገራችን እየተከሰቱ ላሉ ግጭቶች  ሙስና ዋነኛው መንስኤ 
መሆኑን ትራንስፓረንሲ ኢንተርናሽናል አስታወቀ

«አፍሪካውያን የአሜሪካ 
አሉታዊ ተጽዕኖ እንዲላላና 

ግንኙነቷ እንዲጠናከር ጥረት 
ማድረግ አለባቸው»

«አፍሪካውያን ... ወደ ገጽ 4 ዞሯል

የብሔራዊ መረጃና ... ወደ ገጽ 4 ዞሯል

ገጽ 

3

ጌትነት ተስፋማርያም

አዲስ አበባ፡- በዩኤስ-አፍሪካ የመሪዎች ጉባኤ 
የሚሳተፉ አፍሪካውያን የአሜሪካ በጎ ያልሆነ ተጽዕኖ 
እንዲላላና በአንጻሩ አሜሪካ ከአህጉሪቱ አገራት ጋር ያላት 
ግንኙነት እንዲጠናከር ጥረት ማድረግ አለባቸው ሲሉ 
በአዲስ አበባ ዩኒቨርሲቲ የፖለቲካ ሳይንስና ዓለም አቀፍ 
ግንኙነት መምህርና ተመራማሪ ፕሮፌሰር ያዕቆብ አርሳኖ 
ገለጹ። 

ፕሮፌሰር ያዕቆብ አርሳኖ በተለይ ለኢትዮጵያ 
ፕሬስ ድርጅት እንደገለጹት፤ አፍሪካውያን በጉባኤው 
ላይ አሜሪካን አስገድደው የሚያመጡት ምንም 
ውጤት አይኖርም። ይልቁንም በለሰለሰ ዲፕሎማሲያዊ 
ምክክር የተለያዩ ጉዳዮች ላይ ውይይት እንደሚያደርጉ 
ይጠበቃል። 

በጉባኤው የሚሳተፉ መሪዎች አሜሪካ በተለያዩ 
የአፍሪካ ጉዳዮች ላይ የምታደርጋቸው ተገቢ ያልሆኑ 
ተጽዕኖዎች ላይ እጆቿ እንዲላላ የሚረዳ ውይይት 
ማድረግ አለባቸው ሲሉ ፕሮፌሰር ያዕቆብ ተናግረዋል። 

አሜሪካ በተለያየ መንገድ የእራሷን ፍላጎት ለማሳካት 

እንደምትንቀሳቀስ ይታወቃል። የአፍሪካ አህጉርን 

- ፕሮፌሰር ያዕቆብ አርሳኖ

- ኢትዮጵያ በሙስና ከዓለም 87ኛ ደረጃ ላይ ትገኛለች 

ሳሙኤል ወንደሰን

አዲስ አበባ፦ በአሁኑ ወቅት በተለያዩ የሀገራችን 
ክፍሎች ለሚከሰቱ ግጭቶችና የሰላም እጦት ችግሮች 
ሙስና ዋነኛው መንስኤ መሆኑን ትራንስፓረንሲ 
ኢትዮጵያ አስታወቀ። ባለፈው ዓአመት በተካሄደው 
ጥናት መሰረት ኢትዮጵያ በሙስና ከዓለም 87ኛ ደረጃ 
ላይ እንደነበረች ተጠቁሟል።

የትራንስፓረንሲ ኢንተርናሽናል ኢትዮጵያ 
ዋና ዳይሬክተር አቶ ሳሙኤል ካሳሁን ለኢትዮጵያ 
ፕሬስ ድርጅት እንደተናገሩት፤ ሙስና በኢትዮጵያ 
እየተከሰቱ ላሉ ግጭቶችና የሰላም እጦቶች ዋነኛ 
መንስኤ ነው። 

ኢትዮጵያ የተለያዩ የጸረ ሙስና ስምምነቶችን 
ብታደርግም ፤ የጸረ ሙስና ትግሉን የሚያጠናክሩ 
ተቋማት አለመኖራቸው ውጤታማ ስራ እንዳይሰራ 
ምክንያት ሆኗል ነው ያሉት ዋና ዳይሬክተሩ። 

በኢትዮጵያ እየተከሰቱ ያሉ ግጭቶችና የሰላም 
እጦቶች  በአንድም  ሆነ በሌላ ከሙስና ጋር የተያያዙ 

እንደሆኑ የተናገሩት አቶ ሳሙኤል፤ ሙስናና ብልሹ 
አሰራር እንዲስፋፋ ዋነኛ ምክንያት ማህበረሰቡ 
ሙስና የሀገር ገዳይ ነቀርሳ  መሆኑን አለመረዳቱና 
እንደብልጠት መቁጠሩ ነው ብለዋል። ከዚህም ባለፈ 
የኑሮ ውድነት፣ ድህነትና ሀገራዊ እሴት እየተሸረሸረ 
መምጣት ለሙስና መስፋፋት መንስኤ መሆኑን 
ጠቁመዋል። 

በተለይ በመንግሥት አገልግሎት አሰጣጥ 
በፋይናንስ ዘርፍ፣ በፍትህና በፀጥታ ዘርፎች፣ 
በሽያጭና ግዢ በተለይም ከመሬት ጋር በተያያዘ 
እንዲሁም በብድር አሰጣጥና እጥረት ባለባቸው 
የፍጆታ እቃዎች አቅርቦት ዙሪያ ሰፋ ያለ ያለአግባብ 
የመበልጸግ እና የሌብነት ተግባራት የሚታዩ 
መሆኑንም ጠቅሰዋል።

የሙስና ተግባራቱ ኅብረተሰቡን ያማረሩ ችግሮች 
መሆናቸውንና በአገር እድገትና የብልፅግና ጉዞ 
ትልቅ እንቅፋት እየሆኑ መምጣታቸውን ገልፀው፤ 
መንግሥት ችግሩን ለመቅረፍና ሙሰኞችን ተጠያቂ 

በጋዜጣው ሪፖርተር

አዲስ አበባ፡- በብሔራዊ መረጃ እና ደህንነት 
አገልግሎት የኮንስትራክሽን እና ሎጂስቲክስ ምክትል 
ዳይሬክተር አቶ ተስፋዬ ደሜን ጨምሮ በአራት ሰራተኞች 
ላይ ከባድ የሙስና ወንጀል ክስ መመስረቱን የፍትህ 

የብሔራዊ መረጃና ደህንነት 
አገልግሎት ምክትል ዳይሬክተርን 
ጨምሮ አራት ተጠርጣሪዎች ላይ  
የሙስና ወንጀል ክስ ተመሰረተ

ከውጭ ከሚገቡት ባንኮች ጋር 
ተደጋግፎ መስራት ይገባል

አቶ ሳሙኤል ካሳሁን

የአውሮፓ ህብረት ለገጠር 
ልማታዊ ሴፍቲኔት  ከ 1 

ነጥብ 8 ቢሊዮን ብር በላይ 
ድጋፍ አደረገ

ዜና

አርቲስት ታሪኩ ብርሃኑ ያለፈው ለትውልድ 
የሚተርፍ ስራ ሰርቶ ነው

ዳግማዊት ግርማ

አዲስ አበባ፡- አርቲስት ታሪኩ ብርሃኑ ለትውልድ 
የሚተርፍ ስራ ሰርቶ ማለፉን የአዲስ አበባ ባህልና 
ቱሪዝም ቢሮ ሃላፊ ገለጹ። በሕይወት ባሉ ሰዎች ልብ 
ውስጥ ምን ጊዜም ሲታወስ የሚኖር ታላቅ አርቲስትና 
የበጎነት ተምሳሌት መሆኑንም ጠቁመዋል።

የአርቲስት ታሪኩ ብርሃኑ አስክሬን በብሔራዊ ቴአትር 
ወዳጅ ዘመዶቹና የጥበብ አፍቃሪያን በተገኙበት የሽኝት 
ሥነ ሥርዓት ተደርጎለት የቀብር ሥርዓቱም በመንበረ 
ጸባኦት ቅድስት ሥላሴ ካቴድራል ተፈጽሟል።

በመርሀግብሩ ላይ የተገኙት የአዲስ አበባ ባህልና 
ቱሪዝም ቢሮ ሃላፊ ዶክተር ሂሩት ካሳው እንደተናገሩት፤ 
ከዓመታት በፊት የአይን ብሌኑን ለመስጠት ቃል 
በመግባትና በፊልሞቹ ለትውልድ የሚተርፍ ስራ 
በመስራቱ በሕይወት ባሉ ሰዎች ልብ ውስጥ ህያው ሆኖ 
ይኖራል።

እንደ ዶክተር ሂሩት ንግግር፤ አርቲስት ታሪኩ በልጅነት 
እድሜው ላይ እያለ አስቦ አይኑን ለማያውቃቸው ስዎች 
ለመለገስ አስቦ ቃል መግባቱ የሰውነት ጥግነቱን ያሳያል።

አርቲስት ታሪኩ፤ በፊልሞቹ ሰውነትን እንዲሁም 
ከራስ በላይ ለሰው መኖርን ሲሰብክና የሰው ልጅን 
ህፀፅ በማሳየት የዜግነት ግዴታውን የተወጣ ባለሙያ 
መሆኑንም ዶክተር ሂሩት ተናግረዋል።

አርቲስቱ በምድር ላይ በተሰጠው ጊዜ ከማንም በላይ 
እውቀቱንም ሆነ አቅሙን መጠቀም ችሏል ያሉት ዶክተር 
ሂሩት፤ በእኛና በልጆቻችን ልብ ውስጥ ሁልጊዜ ህያው 
ሆኖ ይኖራል ብለዋል።

የኢትዮጵያ አይን ባንክ ተወካይ ሲስተር ሊያ 
ትካበው በበኩላቸው፤ የአርቲስቱን አይኑን መለገሱን 

በሚመለከት ለታላቅ ወንድሙ አሸናፊ ብርሃኑ የምስክር 
ወረቀት በመስጠት ከምንም በላይ ውዱን ስጦታ መስጠቱ 
የሚያስመሰግነው መሆኑን ገልጸዋል።

የአርቲስቱን የሕይወት ታሪክ ያነበበው አርቲስት 
ተፈሪ አለሙ እንደተናገረው አርቲስቱ በሕይወት እያለ 
ከፍተኛ ተከፋይ ቢሆንም የኔ ይቅር ብሎ ለምስኪኖች 
ሲለግስ እንደነበር ገልጿል።

አርቲስት ታምሩ ብርሃኑ በበኩሉ አርቲስቱ   ምሁር፣ 
አፍቃሪና ስራ ተብሎ የታዘዘውን ገፀ ባህርይ ሁሉ 
ወክሎ ብቻ ሳይሆን ሆኖ በብቃት መተወን ይችላል 

ብሏል። ሌሎች አርቲስቶችም አብሬ ካልሰራሁ ብለው 
የሚመኙለት መሆኑንም ገልጿል።

አርቲስት ታሪኩ ለብቻው መብላት የማይወድ ወገን 
ጓደኞቹን ሰብሳቢ ትንሽ ትልቁን አክባሪ እንደነበርም 
በወዳጅ ዘመዶቹ ተመስክሮለታል። 

አርቲስት ታሪኩ የአንድ ወንድ ልጅ አባት ሲሆን 
ከትናንት በስቲያ በ38 ዓመቱ ከዚህ ዓለም በሞት መለየቱ 
ይታወሳል። የኢትዮጵያ ፕሬስ ድርጅትም ለቤተሰቦቹ፣ 
ወዳጅ ዘመዶቹና ለኪነጥበብ አፍቃሪዎች መፅናናትን 
ይመኛል።

ፋንታነሽ ክንዴ

አዲስ አበባ፡- የንግድና ቀጠናዊ ትስስር 
ሚኒስቴር የቻይና መንግሥት ለኢትዮጵያ 
ምርቶች የሰጠውን ከቀረጥና ኮታ ነጻ እድል 
በአግባቡ ለመጠቀም በትኩረት እንደሚሠራ 
አስታወቀ። እድሉ 1644 ምርቶችን ከቀረጥ 
ነጻ ማስገባት እንደሚያስችልም ተጠቁሟል።

የንግድና ቀጠናዊ ትስስር ሚኒስቴር 
የኮሚኒኬሽን ሥራ አስፈጻሚ ቁምነገር 
እውነቱ በተለይ ለኢትዮጵያ ፕሬስ 
ድርጅት እንደገለጹት፤ ቀደም ሲል የቻይና 
መንግሥት ለኢትዮጵያ ምርቶች የቀረጥና 
ኮታ ነጻ እድል መስጠቱን ገልጾ ነበር። አሁን 
ላይ ይህ እድል የሚያካትታቸው ምርቶች 
ምን ምን እንደሆኑ የሚጠቁም ዝርዝር 
ያካተተ ይፋዊ ፍቃድ ተልኳል።

በመሆኑም እጃችን ላይ ያሉ ምርቶችን 
በመላክና ተመርተው መላክ የሚገባቸውን 
ምርቶችም እንዲመረቱ በማድረግ 
የተገኘውን እድል በአግባቡ ለመጠቀም 
እንደሚሠራ ጠቁመዋል።

የቻይና መንግሥት ኢትዮጵያ ምርቷን 
በቻይና ገበያዎች ከቀረጥና ኮታ ነጻ 
እንድታስገባ እድል መሰጠቱን ተከትሎ 
ይፋዊ ፍቃድ ስትጠብቅ እንደነበር ጠቅሰው፤ 
አሁን ላይ ይህ ፍቃድ የሚያካትታቸው 
ምርቶችን ዝርዝር የያዘ ይፋዊ ፍቃድ የተላከ 
ስለሆነ ወደ ትግበራ እንደሚገባ ገልጸዋል።

በአጠቃላይ የንግድ ሥራ 
ከሚከናወንባቸው ስድስት ሺ 422 ምርቶች 
ውስጥ ለአንድ ሺ 644 ምርቶች ከቀረጥና 
ኮታ ነጻ በቻይና ገበያዎች ማስገባት 
የሚያስችል መሆኑንም ጠቁመው፤ ይህ 
ማለት ግን የተፈቀደልንን ሁሉ እንልካለን 
ማለት ሳይሆን ምርቱ በአገር ውስጥ ያለውን 
አቅርቦት ሁኔታና የተጠቃሚ ፍላጎት  
ከግምት ውስጥ በማስገባት መላክ ያለባቸው 
ምርቶቸ ብቻ ተለይተው እንደሚላኩ 
አመላክተዋል።

በአንዳንድ መገናኛ ብዙሃን ኢትዮጵያ 
ሰነዶችን ማሟላት ባለመቻሏ ከቻይና 
መንግሥት ያገኘችውን ከቀረጥና ኮታ ነጻ 
እድል እንዳጣች ተደርጎ የተገለጸው ዘገባ 
ከእውነት የራቀ መሆኑንም የኮሚኒኬሽን 
የሥራ አስፈጻሚዋ ጨምረው ገልጸዋል።

የቻይና መንግሥት ኢትዮጵያን ጨምሮ 
ለ10 አገራት ምርቶቻቸውን በቻይና 
ገበያዎች ከቀረጥና ኮታ ነጻ እንዲያስገቡ 
እድል መስጠቱ ይታወሳል።

ቻይና ለኢትዮጵያ የሰጠችውን  
ነጻ የቀረጥና የኮታ እድል 

በአግባቡ ለመጠቀም እንደሚሰራ 
ሚኒስቴሩ አስታወቀ

- እድሉ 1644 ምርቶችን ከቀረጥ 
ነጻ ማስገባት ያስችላል

በጋዜጣው ሪፖርተር

አዲስ አበባ፡-በመዲናዋ ከተለያዩ የኅብረተሰብ 
ክፍሎች ከተውጣጡ ነዋሪዎች ጋር በወቅታዊ የከተማዋ 
ጉዳዮች ዙሪያ ባደረግነው ውይይት ማንኛውንም አይነት 
ጥያቄና ሃሳብ  በመመካከርና በውይይት እንጂ በሁከትና 
በትርምስ መሆን እንደሌለበት  መግባባት ላይ ደርሰናል 
ሲሉ የአዲስ አበባ ከተማ ከንቲባ አዳነች አቤቤ ገለጹ።

ከንቲባ አዳነች አቤቤ በመዲናዋ ከተለያዩ 
የኅብረተሰብ ክፍሎች ከተውጣጡ ነዋሪዎች ጋር 
በወቅታዊ የከተማዋ ጉዳዮች ዙርያ  ባሳለፍነው ቅዳሜና 
እሁድ ያደረጉትን ፍሬያማ ውይይት አስመልክቶ 
በማህበራዊ ትስስር ገጻቸው ባሰፈሩት መልዕክት፤ 
በከተማዋ በአንዳንድ ትምህርት ቤቶች ከኦሮሚያ 
ባንዲራና መዝሙር ጋር ተያይዞ በከተማዋ አንዳንድ 
ትምህርት ቤቶች ያጋጠመውን የፀጥታ መደፍረስ 
በተመለከተ በግልፅ መወያየታቸውን ገልጸዋል። 

ማንኛውንም አይነት ጥያቄና ሃሳብ  በመመካከርና 
በውይይት እንጂ በሁከትና በትርምስ መሆን 
እንደሌለበትም  መግባባት ላይ ደርሰናል ያሉት ከንቲባ 
አዳነች፤ በመሆኑም ሰላማዊ የመማር ማስማር ሂደቱ 
እንዳይስተጓጎልና የከተማችን ዘላቂ ሰላም የማረጋገጥ 
ግባችን ተጠናክሮ እንዲቀጥል፤  ህብረተሰቡ ከፀጥታ 
ሃይሎች ጎን በመሆን አስፈላጊውን ድጋፍ በማድረግ 
እነዚህን የግጭት ነጋዴዎች አጋልጦ የመስጠት ስራ 
ተጠናክሮ መቀጠል ይኖርበታል ሲሉ አሳስበዋል። 

መንግሥትም የሕግ የበላይነትን ለማስከበር፤  
የዜጎችን ደህንነት ለመጠበቅና የከተማዋን ሰላም 
ለማረጋገጥ  አስፈላጊውን ሁሉ የሚያደርግ መሆኑን 
ተናግረዋል።

ተማሪዎችም ለጥያቄው በህጋዊ አካሄድ ምላሽ 

«ማንኛውንም አይነት ጥያቄ  በውይይት እንጂ 
በሁከትና በትርምስ አይፈታም»

- ከንቲባ አዳነች አቤቤ

እንደሚሰጥ አውቃችሁ፤ እስከዛው ድረስ መላው 
ትኩረታችሁን ሰብስባችሁ ትምህርታችሁ ላይ 
እንድታደርጉ  በትህትና እጠይቃችኋለው ብለዋል።

ከንቲባ አዳነች አቤቤ ባስተላፉት መልዕክት፤ 
የኦሮሞ ሕዝብ በአፋን ኦሮሞ እንማር የሚለው ጥያቄን 
በለውጡ ዋዜማ  (በዘመነ ኢህአዴግ) እና የለውጥ 
እንቅስቃሴ በወቅቱ ለነበረው  ውጥረት  ምላሽ እንዲሆን 
በጥድፊያ የተጀመረ  ሲሆን  በአጠቃላይ ከተጀመረ 
በከተማችን አምስት ዓመታትን አስቆጥሯል ብለዋል። 

በወቅቱም አፋን ኦሮሞ ቋንቋን ለማስተማር ሲፈለግ 
ለዚህ የሚሆን ሥርዓተ ትምህርት  የአዲስ አበባ ከተማ  
ስላልነበራት  የአፋን ኦሮሞ ማስተማርያ ሥርዓተ 
ትምህርት ከኦሮምያ ክልል በውሰት የተወሰደ መሆኑን 
አስታውሰው፤ በሥርዓተ ትምህርቱ ላይ በተቀመጠው 
መሰረት በአፋን ኦሮሞ ቋንቋ ትምህርት ሲሰጥ የክልሉ 
ባንዲራ እንዲሰቀልና የክልላዊ መንግሥቱ መዝሙር 
መዘመርን አያይዞ በአንድ ላይ እንደ ሕግ የሚያስቀምጥ 

በመሆኑ ይህ ሁኔታ ትምህርቱ በሚሰጥባቸው 
አካባቢዎችም ሁሉ ላለፉት ዓመታት ሲተገበር መቆየቱን 
አስውስተዋል። 

ነገር ግን በአንዳንድ አካላት ዛሬ እንደተጀመረ 
አስመስሎ በማቅረብና የአንድን ክልል ባንዲራና 
መዝሙር በተለየ ሁኔታ  በግድ ለመጫን እንደተደረገ 
አስመስለው በማቅረብ እየፈጠሩት ያለውን ውዥንብር 
ትክክል አለመሆኑን  የገለጹት ከንቲባዋ፤ ታህሳስ 2 ቀን 
2015ዓ.ም   ከህብረተሰቡ ጋር በዚህ ጉዳይ ላይ  በግልፅ 
ውይይት በማድረግ  ተማምነናል ብለዋል። 

አሁንም በምክር ቤቱ ላይ ቃል ገብተነው 
እንደነበረው  ለአዲስ አበባ የተዘጋጀውን የቋንቋዎች 
ሥርዓተ ትምህርት  ጥናቱን አጥንተን ያጠናቀቅንና ወደ 
ውሳኔ እየመጣን በመሆኑ ህብረተሰቡ እና የትምህርት 
ማህበረሰቡ በእርጋታ ከጥፋት ሃይሎች ሴራ ራሱን 
እየጠበቀ እንዲቆይ ለማሳሰብ እወዳለሁ ብለዋል። 

በተለይም አምስት ዓመታትን የቆየ አጀንዳ ልክ 
ዛሬ አመራሩ ያመጣው አዲስ ጉዳይ በማስመሰልና፤ 
አንዱ ብሄር በሌላው ላይ የበላይነት ለማምጣት 
እየተሰራ እንዳለ በማስመሰል የሚቀርበው ሃሳብ፤ 
ፍፁም የተሳሳተና የፅንፈኛና አሸባሪ ሃይሎች፤ በዚህ 
አጀንዳ ከተማችንን ለማተራመስ እየሰሩት ያሉት 
ጉዳይ መሆኑንም ከውይይቱ ተሳታፊዎች ጋር 
መስማማታቸውን ገልጸዋል። 

መንግሥታዊ ሃላፊነታችንን የሕዝባችንን ስሜትና 
ፍላጎት መሰረት በማድረግ ሁሉንም ጉዳዮች በቅርበት  
ከሕዝቡ ጋር እየተመካከርን መወጣታችንን እንቀጥላለን 
ያሉት ከንቲባዋ፤ የጋራ ቤት በእልህ፣ በፉክክርና 
በመከፋፈል አይገነባም፤ ሁላችንም በጋራ እንቁም፤ 
የግጭት ነጋዴዎችን ቦታ አንስጣቸው ሲሉ ጥሪ 
አቅርበዋል። 

ገጽ 3

ዜና

አዲስ ዘመን   ማክሰኞ ታኅሣሥ 4 ቀን 2015 ዓ.ም

የአውሮፓ ህብረት ለገጠር ልማታዊ ሴፍቲኔት  
ከ 1 ነጥብ 8 ቢሊዮን ብር በላይ ድጋፍ አደረገ

ፎ
ቶ

  -
  ፀ

ሐ
ይ

 ን
ጉ

ሤ

ዳግማዊት አበበ

አዲስ አበባ፡- የአውሮፓ ህብረት በኢትዮጵያ የገጠር 
ልማታዊ ሴፍቲኔት ፕሮግራም ተጠቃሚዎች ድጋፍ 
የሚውል  ከ 1 ነጥብ 8 ቢሊዮን ብር በላይ ድጋፍ አደረገ።

 በኢትዮጵያ የአውሮፓ ህብረት አምባሳደር የሆኑት 
ሮናልድ ኮቢያ እንደገለጹት፣ በኢትዮጵያ የምግብ ዋስትናና 
የተመጣጠነ ምግብ አቅርቦትን ለማሳደግ የገጠር ልማት 
ሴፍቲኔት ፕሮግራምን ስኬት ማጠናከር ያስፈልጋል። 
ስለዚም ለገጠር ልማታዊ ሴፍቲኔት ፕሮግራም የሚውል  
ከ1 ነጥብ 8 ቢሊዮን ብር በላይ ድጋፍ አድርጓል።

ፕሮግራሙ ለድህነት ቅነሳ፣ ለኑሮ መሻሻል እና የአየር 
ንብረት ለውጥ በሚከሰትበት ጊዜ የምግብ ዋስትና ችግር 
ለሚያጋጥማቸው ሰዎች የገንዘብ እና የምግብ እርዳታ 
በማቅረብ ረገድ አስተዋፅዖ ያደርጋል ብለዋል።

 ፕሮግራሙ የቤተሰብ ሀብትን ለመገንባት፣ ተጨማሪ 
ገቢ ለማመንጨትና ከድህነት መራቅ እንዲቻል የብድርና 
የእርዳታ አቅርቦትን ያመቻቻል ያሉት አምባሳደር 
ሮናልድ፤ ሥር የሰደደ የምግብ ዋስትና ችግር ባለባቸው 
ወረዳዎች የሚገኙ አካል ጉዳተኞች፣ አቅመ ደካሞችና 
አረጋውያን ይቀበላል ብለዋል። 

የዓለም ባንክ ካንትሪ ዳይሬክተር ኦስማን ዲዮን 
በበኩላቸው፤ ስምምነቱ በኢትዮጵያ መንግሥት፣ በዓለም 
ባንክ እና በሌሎች ዘጠኝ የልማት አጋሮች የገንዘብ ድጋፍ 
የተደረገ ሲሆን የሴፍቲኔት ሲስተም ከማህበራዊ ጥበቃ 
በተጨማሪ እንደ የአደጋ ስጋት አስተዳደር፣ ሥነ-ምግብ፣ 
የአየር ንብረት ለውጥና ሌሎች በርካታ ሀገራዊ የልማት 
ፖሊሲዎች ጋር ተመጋጋቢ ነው።

የኢትዮጵያ መንግሥት እና የአውሮፓ ኅብረት 

የድህነት ቅነሳ ፕሮግራሞችን ለመደገፍ የረጅም ጊዜ 
አጋርነት የሚቀጥል ይሆናል። በቢሊዮን ዶላር የሚፈጀው 
የማኅበራዊ ሴፍቲኔት ፕሮግራምም በመላው ኢትዮጵያ 
ለተቸገሩ ሰዎች የሚደረግ ድጋፍ ነው ብለዋል።

የአውሮፓ ህብረት በሚቀጥሉት ዓመታት የኢትዮጵያ 
ህዝብ አጋር ለመሆን ያለውን ቁርጠኝነት ያረጋግጣል 
ያሉት  ኦስማን ዲዮን፤ የኢትዮጵያ መንግስት በዚህ 
ጉዳይ ላይ ያሳየዉን ተነሳሽነት ፣የአመራር ቁርጠኝነት 

እና የባለቤትነት ስሜት እናደንቃለን ብለዋል። አክለውም 
የአውሮፓ ህብረት  በሚቀጥሉት ዓመታት የኢትዮጵያ 
ሕዝብ አጋር ለመሆን ያለውን ቁርጠኝነት ያረጋግጣል 
ብለዋል። 

ስምምነቱን የገንዘብ ሚኒስትር ዴኤታ ሰመሪታ 
ሰዋሰው በተገኙበት የተደረገ ሲሆን በኢትዮጵያ የአውሮፓ 
ህብረት አምባሳደር ሮናልድ ኮቢያ እና የዓለም ባንክ 
የኢትዮጵያ ዳይሬክተር ዶይማ ፔትሬስኮ ተፈራርመዋል።

በጋዜጣው ሪፖርተር

አዲስ አበባ፡- በመሬት ዘርፍ ላይ 
የሚስተዋለውን ሌብነት በዘላቂነት ለመቅረፍ 
በሰው ኃይልና ቴክኖሎጂ ልማት ላይ ትኩረት 
ተሰጥቶ እየተሰራ መሆኑን የመሬት ባንክና ልማት 
ኮርፖሬሽን አስታወቀ።

የመሬት ባንክና ልማት ኮርፖሬሽን ዋና 
ዳይሬክተር ሌንሳ መኮንን እንደተናገሩት፤ 
ሙስና እና የተደራጀ ሌብነትን በመከላከል ረገድ 
መንግሥት አበረታች ሥራዎችን እያከናወነ ነው። 
ከዚህ አኳያ ኮርፖሬሽኑ የፀረ-ሙስና ትግሉን 
ውጤታማ ከማድረግ አንጻር የበኩሉን ሚና 
ለመወጣት እየሰራ  ይገኛል። በተለይ ችግሩን 
በዘላቂነት ለመቅረፍ በሰው ኃይልና ቴክኖሎጂ 
ልማት ላይ ትኩረት ተሰጥቶ እየተሰራ ነው።

በኢትዮጵያ በተለይ መሬት ዋነኛ የሀብት 
ምንጭ በመሆኑ ዘርፉን በዘላቂነት ከሙስና የፀዳ 
ለማድረግ የሰው ኃይል ግንባታና የቴክኖሎጂ 
ልማት ሥራዎች ላይ ትኩረት ተደርጎ እየተሰራ 
መሆኑን ተናግረዋል።

ሙስና አገርን በኢኮኖሚ ከማድቀቅ ባሻገር 
በሕዝብና መንግሥት ያለውን መተማመን 
እንደሚሸረሽር አመልክተው፤ በመሆኑም የፀረ-
ሙስና ትግሉ ለመንግሥት ብቻ የሚተው ሳይሆን 
የሁሉንም ዜጎች ተሳትፎ ይጠይቃል ብለዋል። 
መንግሥት በሙሰኞች ላይ እየወሰደ ያለውን 
እርምጃ አጠናክሮ መቀጠል እንዳለበትም  ነው 
የጠቆሙት።

ሙስና በዓለም አቀፍ ደረጃ  እጅግ እየተስፋፉ 
ከመጡ ወንጀሎች መካከል ዋነኛው ሲሆን፤ 
ዓለማችን በየዓመቱ 1 ነጥብ 5 ትሪሊዮን ዶላር 
በሙስና ኪሳራ እንደሚገጥማት መረጃዎች 
ይጠቁማሉ።

በአፍሪካ ህብረት መረጃ መሰረትም አፍሪካ 
በሙስና ምክንያት በዓመት 148 ቢሊዮን ዶላር 
የምታጣ ሲሆን፤ ከሰሃራ በታች ያሉ አገራት ደግሞ 
የችግሩ ዋነኞቹ ገፈት ቀማሾች ናቸው።

ጠቅላይ ሚኒስትር ዶክተር ዐቢይ አሕመድ 
በቅርቡ በሕዝብ ተወካዮች ምክር ቤት ቀርበው 
በሰጡት ማብራሪያ ሙስና እና የተደራጀ ሌብነት 
ለኢትዮጵያ የደህንነት ስጋት ሆኖ መቀጠሉን 
መግለጻቸው ይታወሳል።

መንግሥት ሙስናን ለመከላከል 
ከሚወስዳቸው እርምጃ በተጓዳኝ ችግሩን 
በዘላቂነት ለመቀነስ  የሚያስችሉ አሰራሮች 
ተግባራዊ ማድረግ ላይ እንደሚሰራም ነው 
ጠቅላይ ሚኒስትሩ በወቅቱ ያስታወቁት።

ይህን ተከትሎም ሙስናን ለመከላከል 
የተቋቋመው ብሔራዊ ኮሚቴ እርምጃ መውሰድ 
መጀመሩን ይፋ ማድረጉ የሚታወስ መሆኑን 
ኢዜአ ዘግቧል።

በመሬት የሚስተዋለውን 
ሌብነት ለመቅረፍ 

በቴክኖሎጂ ልማት ላይ 
በትኩረት እየተሰራ ነው

ሞገስ ጸጋዬ

አዲስ አበባ፡- ዓለም አቀፉ የምግብ ፕሮግራም /ዩ ኤን 
ኤፍ ፒኤ/ በግጭት ጉዳት ለደረሰባቸው አራት ክልሎች 
የአስር አምቡላንሶች ድጋፍ አደረገ። ድጋፉ የጤናውን ዘርፍ 
በማዘመን የተሻለ የጤና ሽፋን እንዲኖር እንደሚያደርግ 
የጤና ሚኒስቴር አስታውቋል።

በትናንትናው እለት ዩኤን ኤፍፒኤ፣ የተባበሩት 
መንግሥታት የፆታና ሥነ ተዋልዶ ጤና ኤጀንሲ ከካናዳ፣ 
ጃፓን፣ አየርላንድ ኤምባሲዎች በተገኘ የገንዘብ ድጋፍ 
የተገዙ 10 ልዩ አምቡላንሶችን ለአማራ፣ ለትግራይ፣ 
ለአፋርና ለቤኒሻንጉል ጉሙዝ ክልሎች አስረክቧል። 

በርክክቡ ወቅት የጤና ሚኒስትር ዶክተር ሊያ ታደሰ 
እንደገለጹት፤ የተደረገው የአምቡላንስ ድጋፎች በግጭት 
ለተጎዱ አካባቢዎች በተለይ የግጭቱ ሰለባ ለሆኑ ሴቶችና 
ልጃገረዶች አስፈላጊ ናቸው። ባለፉት ጥቂት ዓመታት 
በተለያዩ የአገራችን ክፍሎች በነበሩ ግጭቶች ሳቢያ 
በጤና ተቋማት ላይ የደረሰውን ከፍተኛ ጉዳት ለመመለስ 
የሚያግዝ ነው። 

እንደ ሚኒስትሯ ገለጻ፤ የተደረገው የአስር 
አምቡላንሶችና የህክምና ቁሳቁሶች ድጋፍ የእናቶችንና 
የልጃገረዶችን ሞት ከመቀነስ አንጻር ትልቅ ተጽዕኖ 
አለው። አስፈላጊና በዘላቂነት የዘመነ የጤና አገልግሎት 
ለመስጠት ወሳኝነት ይኖረዋል። ድጋፉ ጊዜውን የጠበቀና 
አስፈላጊ ከመሆኑ ባሻገር አጠቃላይ የጤናውን ዘርፍ 
በማዘመን የተሻለ የጤና ሽፋን እንዲኖር ከማድረግ አንጻር 
ትልቅ ሚና እንደሚኖረው ገልጸዋል።

እንደ አገር ላለፉት ጥቂት ዓመታት ችግር ውስጥ 
ነበርን ያሉት ሚኒስትሯ፤ ጉዳት በደረሰባቸው አካባቢዎች 
ግንባር ቀደም ተጎጂዎች ሴቶችና ልጃገረዶች ናቸው 
ብለዋል። 

እንደ ጤና ሚኒስትሯ ገለጻ፤ ጉዳት የደረሰባቸው 
የጤና ተቋማትን ለማሻሻል የክልል የጤና ቢሮ፣ ከፌዴራል 
ሆስፒታል፣ ከዲያስፖራ ማህበረሰብና ከግል ድርጅቶች 
ጋር በመተባበር አስቸኳይ ድጋፍ የሚፈልጉ ዜጎችን 
የመርዳትና  የወደሙ የጤና ተቋማትን ወደ አገልግሎት 
ለመመለስ የመልሶ ግንባታ ስራ እየተሰራ ነው። የመልሶ 

ዓለምአቀፉ የምግብ ፕሮግራም በግጭት ለተጎዱ 
ክልሎች የ 10 አምቡላንሶች ድጋፍ አደረገ

ግንባታው ስራ ብዙ ርቀት እንድንጓዝ የሚያበረታታና ጥሩ 
ውጤት እየተገኘበት መሆኑንም ገልጸዋል።

የዩ ኤን ኤፍ ፒኤ ተወካይ ሱዛኔ ማንዶንግ 
በበኩላቸው፤ ዩ ኤን ኤፍ ፒኤ፣ የተባበሩት መንግሥታት 
የፆታና ሥነ ተዋልዶ ጤና ኤጀንሲ ከካናዳ፣ ጃፓን፣ 
አየርላንድ ኤምባሲዎች በተገኘ የገንዘብ ድጋፍ የተገዙ 
10 ልዩ አምቡላንሶችን እና ሌሎች የህክምና ቁሳቁሶችን 
ለአፋር፣ አማራ፣ ቤኒሻንጉል ጉሙዝና ለትግራይ ክልሎች 
አስረክበናል። በቀጣይ ከጤና ሚኒስቴር ጋር በጋራ 
በመስራት ግጭት በነበረባቸው አካባቢዎች ቀጣይነት 
ያለው ድጋፍ እናደርጋለን ብለዋል።

ለካናዳ፣ ጃፓንና አየርላንድ መንግሥት ምስጋናቸውን 

ያቀረቡት ሱዛኔ፤ ድጋፎቹ የጤናውን ዘርፍ ከማዘመን 
አንጻር አይተኬ ሚና አላቸው ብለዋል።  የሶስቱ 
መንግሥታት ድጋፍ ጊዜውን የጠበቀና ወሳኝ ከመሆኑ በላይ 
በችግር ያሉ ዜጎችን ችግር ይፈታል ሲሉም ተናግረዋል። 

24 ነጥብ አምስት ሚሊዮን ብር ወጪ የተደረገባቸው 
አስር አምቡላንሶች ለአራት ክልሎች ተላልፈዋል፤ ይህም 
የሆስፒታሎችን ግንኙነት በማጠናከር ውስብስብ የሆነውን 
የጤና ዘርፍ ያሻሽላል። በግጭት ጉዳት የደረሰባቸውን 
ክልሎች የጤና አገልግሎት ያድሳል ብለዋል። እንዲሁም 
በአስተማማኝ ሁኔታ መውለድንና የእናቶችንና አዲስ 
የተወለዱ ሕፃናትን ሕይወት ለመታደግ እየተደረገ ያለውን 
ጥረት እንደሚያጠናክር ገልጸዋል።



ዜና

ገጽ 4       አዲስ ዘመን   ማክሰኞ ታኅሣሥ 4 ቀን 2015 ዓ.ም

ፎ
ቶ

  -
  ሃ

ዱ
ሽ

 አ
ብ

ርሃ

ከ1ኛው ገጽ የዞረ

ከ1ኛው ገጽ የዞረ

ከ1ኛው ገጽ የዞረ

የቄስ በሊና ሳርካ የቀብር ሥነሥርዓት ተፈጸመ
በጋዜጣው ሪፖርተር 

አዲስ አበባ፡-  የቄስ በሊና ሳርካ የቀብር ሥነሥርዓት 
በትላንትናው እለት  በጴጥሮስ ወጳውሎስ መካነ 
መቃብር  ተፈጸመ።

“የኢትዮጵያ ከፍታ” በሚል ትንቢታዊ 
መጽሐፋቸው በብዙዎች ዘንድ ዝናንና አድናቆትን 
ያተረፉት ቄስ በሊና ሳርካ  በህክምና ሲረዱ ቆይተው 
በ82 ዓመታቸው ከዚህ  ዓለም  በሞት ተለይተዋል። 
የቀብራቸው ሥነ ሥርዓትም የኢትዮጵያ ወንጌላዊት 
ቤተ ክርስቲያን ምእመናንና መሪዎች፣ የመንግሥት 
ባለሥልጣናት፣ እንግዶች፣ ወዳጅ ዘመዶቻቸውና 
ቤተሰቦቻቸው በተገኙበት ታህሳስ 3 ቀን 2015 ዓ.ም  
ተፈጽሟል።

የኢትዮጵያ መካነ ኢየሱስ መንጌላዊት 
ቤተክርስቲያን ፕሬዚዳንት ቄስ ዶክተር ዮናስ ይገዙ 
በአስክሬን ሽኝት ሥነ ሥርዓት ላይ እንደተናገሩት፣ ቄስ 
በሊና በመካነ ኢየሱስ ቤተ ክርስቲያን ውስጥ በወንጌል 
አገልግሎትና ለቤተ ክርስቲያኒቱ መንፈሳዊ እንቅስቃሴ 
ትልቅ ሚና ተጫውተዋል። በሕዝቦች መካከል ቅንነት፣ 
ወንድማማችነት፣ ፍቅርና አንድነት እንዲሰፍን ቄስ በሊና 
የሄዱበት ርቀት በእጅጉ የሚደነቅና መቼም የማይረሳ 
ምሳሌ ነው። 

ቄስ በሊና መልካም አስተማሪ፣ ለቃላቸው በተግባር 
የኖሩ የትውልድ ድንቅ አባት ነበሩ ያሉት ቄስ ዶክተር 
ዮናስ፤ ለወንጌልና ለእውነት የኖሩ፣ በሰሩት ሥራም 
በቁርጠኝነት ያከናወኑ ጀግና አባትና የወንጌል አርበኛ 
ነበሩ ብለዋል።

በሥነ ሥርዓቱ ላይ የተገኙት የአዲስ አበባ ከተማ 

አስተዳደር ከንቲባ ወይዘሮ አዳነች አቤቤ በበኩላቸው፣ 
ቄስ በሊና ሳርካ  ጊዜያቸውን ሳያባክኑ በአግባቡ  
ተጠቅመው ለትውልድ ስንቅን አስቀምጠው ያለፉ 
ታላቅ አባት ነበሩ ብለዋል። ቄስ በሊና በሕይወት 
ሳሉ እውነትን በመናገር፣ መቻቻልን፣ ፍቅርንና 
ወድማማችነትን አበክረው ያስተማሩና የኖሩ እውነተኛ 
ሰው መሆናቸውንም ገልጸዋል።

በጨለማ ውስጥ ብርሃንና መነሳትን ያስተማሩን 

ቄስ በሊና ናቸው ያሉት ወይዘሮ አዳነች፤ “የኢትዮጵያ 
ከፍታ” በሚል መጽሐፋቸውም የኢትዮጵያን ትንሳዔ 
ማብሰራቸውን ተናግረዋል። 

ኢትዮጵያን አሁን ላይ እየተፈታተነ ያለው አንድነትና 
ወንድማዊ ፍቅር እየተቀዛቀዘ  መምጣቱ ነው ያሉት 
ከንቲባዋ፤ ትውልዱ ከቄስ በሊና ሲኖሩለት ለነበሩት 
እውነተኛ ወንድማማችነት ትምህርት በመውሰድ 
አንድነቱንና ፍቅሩን እንዲያጠናክር ጥሪ አቅርበዋል።

ዳግማዊት ግርማ

አዲስ አበባ፡- ኢትዮጵያ ውስጥ ያሉ ባንኮች 
ህልውናቸውን ለማስጠበቅና ተወዳዳሪ ለመሆን ከውጭ 
ከሚገቡት ባንኮች ጋር ተደጋግፈው ሊሰሩ እንደሚገባቸው 
የዘርፉ ምሁር አሳሰቡ።

ለኢትዮጵያ ፕሬስ ድርጅት አስተያየታቸውን 
የሰጡት የምጣኔ ሀብት ምሁሩ ዛፉ ኢየሱስ ወርቅ ዛፉ 
እንደተናገሩት፤ ኢትዮጵያ ውስጥ በባንክ ኢንዱስትሪ 
ላይ ተሳትፏቸውን ያደረጉ የሀገር ውስጥ ባንኮች ከውጭ 
ከሚገቡ ባንኮች ጋር ተወዳዳሪ ለመሆን በቅድሚያ 
ከሚመጡት ባንኮች ጋር ተደጋግፈው ሊሰሩ ይገባል።

እንደ ምጣኔ ሀብት ባለሙያው ገለጻ፤ የእኛን ገበያ 
ክፍት ማድረግ የነሱ ገበያ ውስጥ ገበቶ ለመስራት መብት 
ይሰጠን ይሆናል፤ ባንኮቻችን አሁን ባሉበት ቁመናና 
ዝግጅት አንፃር ሲታይ ግን አቅማችን  ለዚያ የደረሰ 
አይደለምና ባንኮቻችን በመቀናጀት ሊሰሩ ይገባል።

ከውጭ የሚመጡት ባንኮች ከኛ ጋር አብረው 
እንዲሰሩ መደረጉ እኛም ከነሱ ትምህርት እንድንቀስምና 
ስለ ውድድርም እንድናውቅ ያስችለናል ያሉት የምጣኔ 
ሀብት ምሁሩ፤ በዓለም አቀፍ ደረጃ ከሚገኙ የፋይናንስ 
ተቋማት ጋር መወዳደር ምን እንደሚመስል እንድናይ 
እንድንለምድ እድል ይሰጠናልም ብለዋል።

ከምርጥ የአፍሪካ ባንኮች ተርታ ያሉት ባንኮቻችን 
ጥቂት መሆናቸውን የገለጹት የምጣኔ ሀብት ምሁሩ፤ 
በተሻለ ቴክኖሎጂ ሥልጠና እንዲሁም በተማረ ሰው ሃይል 
በርትተው ከሚመጡት የውጭ ባንኮች ጋር ለመወዳደር 
ሳይሆን ተባብረው ለመስራት መጣር አለባቸው ሲሉም 
ምክረ ሃሳባቸውን አቅርበዋል። 

ከዚህ ቀደም የነበሩ ሥርዓቶች በተለይም ደርግ የግል 
ድርጅቶችን በመደገፍ ፋንታ ሀብታቸው በመንግሥት 
እንዲወረስና በግል ሀብት ማፍራት እንዳይቻልና  ጠንካራ 
ተቋም እንዳይመሰረት ማድረጉን ያወሱት የምጣኔ ሀብት 
ምሁሩ  በዚህና መሰል ምክንያቶች የውጭ ባንኮች 

ገበያችን ውስጥ  እንደሚገቡ ያለው እሳቤ የቆየ ቢሆንም 
ለዚህ የሚመጥን ዝግጅት ያለመደረጉንም ገልጸዋል።

በዘርፉ የሚገኙ ምሁራን ከዚህ ቀደምም ቢሆን 
የሀገራችን የፋይናንስ ገበያ ክፍት እንዲሆን ፍላጎት ነበረን 
ያሉት አቶ ዛፉ፤  መች እና እንዴት  እንደሚመጡ እንጂ 
የመምጣታቸው አስፈላጊነት የማይካድ እንደሆነም 
ጠቁመዋል።

የባንኮቹ ወደ ሀገር ውስጥ ገብቶ መስራት በሀገራት 
መካከል ያለምንም ገደብ መዘዋወር ለማስቻል  
የመጨረሻም ባይሆን  ከመጀመርያዎቹ እርምጃዎች አንዱ 
መሆን እንደሚችልም አቶ ዛፉ ተናግረዋል። 

    የውጭ ባንኮች በዘርፉ  ውድድር የካበቱ ተቋማት 
አሏቸው ያሉት የምጣኔ ሀብት ባለሙያው፤ ከውጪ 
ሀገራት የሚመጡት ባንኮች የብዙ ዘመን የውድድር ልምድ 
ያዳበሩ በመሆናቸው ወደ ሀገር መግባታቸው ለሀገር 
ውስጥ ባንኮች የእውቀት ቴክኖሎጂና ልምድ ሽግግር 
እድል እንደሚፈጥርም ያላቸውን ተስፋ ገልጸዋል።

ከውጭ ከሚገቡት ባንኮች ጋር ተደጋግፎ መስራት ይገባል

በሚጎዱ ጉዳዮች ላይ አሜሪካ ያላትን ተጽዕኖ መቀነስ 
አስፈላጊ መሆኑን ጠቁመዋል።  

በተለይ አሜሪካ በእራሷ ፋይናንስ የሚንቀሳቀሱትን 
የዓለም ባንክና የተለያዩ የተባበሩት መንግሥታት 
ድርጅት ኤጀንሲዎች አማካኝነት አፍሪካውያንንም ሆነ 
ሌሎች እያደጉ የሚገኙ አገራትን የመልማትና የማደግና 
እንቅስቃሴዎች በተመለከተ እጇን ታስገባለች ብለዋል። 

በመሆኑም አፍሪካውያን ከቻይና፣ ከሩሲያና ከሌሎች 
በልማትና በተለያዩ ኢኮኖሚያዊ ጉዳዮች ላይ በጋራ 
በሚሰሩበት ወቅት አሜሪካ አህጉሩን በሚጎዳ መንገድ 
ጠቃሚ አጋርነቱን ለማደናቀፍ የምታደርገውን ጥረት 
እንድትቀንስ ማሳመን ይገባል ሲሉ ተናግረዋል። 

ይህንንና ተመሳሳይ ተጽዕኖዎች ላይ ያላትን ተሳትፎ 
እንድትቀንስ በማድረግና በአንጻሩ አሜሪካ ከአህጉሩ ጋር 
ሉዓላዊነትን ባከበረ መንገድ ግንኙነቷን እንድታጠናክር 
ጥረት ማድረግ እንደሚያስፈልግ ፕሮፌሰር ያዕቆብ 
ገልጸዋል።  

ፕሮፌሰር ያዕቆብ እንዳስታወቁት፤ የዩኤስ አፍሪካ 

ጉባኤ በዋናነት አሜሪካ በፖለቲካዊ፣ ማህበራዊና 
ኢኮኖሚያዊ ምህዋሯ ውስጥ የአፍሪካ አገራት ለማቆየት 
የምትጠቀምበት መድረክ ነው። 

በጉባኤው ላይ አሜሪካ ከእያንዳንዱ አፍሪካ አገራት 
ጋር በሁለትዮሽ ጉዳዮች ላይ አትወያይም ያሉት ፕሮፌሰር 
ያዕቆብ፤ እንደአህጉር ተመርጠው የሚሳተፉ አገራት 
የምክክር አቅጣጫቸው ተጽዕኖዎችን መቀነስና ትብብርን 
ማጠናከር ላይ ሊያተኩር እንደሚችል ጠቁመዋል። 

በዚህ መንገድ የሚሳተፉ አፍሪካውያን በተጠና 
ዲፕሎማሲያዊ አካሄድ የአሜሪካ ያልተገቡ ፖለቲካዊና 
ኢኮኖሚያዊ ተጽዕኖዎች  የሚለሳለሱበት ሁኔታ ላይ 
እንደሚመክሩ ይጠበቃል ብለዋል። 

ከአንድ ነጥብ አራት ቢሊዮን በላይ ህዝብና ሰፊ 
የተፈጥሮ ሀብት ያላት አህጉርን የሚመራው  የአፍሪካ 
ህብረት ይህን ሰፊ አቅም ያለው አህጉር ለማስተባበር 
አቅሙና ችሎታው እንዳለው ማሳየት አለበት ብለዋል። 

ከዚህ ባለፈ አፍሪካ በተባበሩት መንግሥታት 
ድርጅት የጸጥታው ምክር ቤት ቋሚ ወንበር እንዲኖራት 

ለሚደረገው ጥረት አሜሪካ ድጋፏን እንድትሰጥ የሚረዳ 
ምክክር የአፍሪካ አገራት ያደርጋሉ ብለው እንደሚጠብቁ 
ፕሮፌሰር ያዕቆብ አንስተዋል። 

የአሜሪካው መንግሥት ባወጣው መግለጫ ከዛሬ 
ጀምሮ ለሶስት ቀናት በሚካሄደው በዩኤስ- አፍሪካ 
የመሪዎች ጉባኤ ላይ ከ49 አፍሪካ አገራት የተወከሉ 
የተለያዩ መሪዎች ይካፈላሉ። 

በዩኤስ-አፍሪካ የመሪዎች ጉባኤ ላይ አዲስ 
ኢኮኖሚያዊ ተሳትፎን ማጎልበት፣  ሰላም፣ ደህንነት እና 
መልካም አስተዳደርን ማስፈን እንዲሁም ለዴሞክራሲ፣ 
ሰብዓዊ መብቶችና የሲቪል ማህበረሰብን የተመለከተ 
ምክክር ይደረጋል።   

በተጨማሪ አህጉራዊና ዓለም አቀፋዊ የጤና 
ደህንነትን ለማጠናከር በትብብር መስራት፤  የምግብ 
ዋስትናን ማሳደግ፤   ለአየር ንብረት ቀውስ ምላሽ 
መስጠት፤ የዲያስፖራ ግንኙነቶችን ማሳደግ እንዲሁም  
የትምህርትና የወጣቶች አመራርን ማሳደግ በተሰኙ 
ጉዳዮች ላይ ውይይት ይደረጋል ተብሎ ይጠበቃል። 

«አፍሪካውያን ...

ለማድረግ የጀመረውን እንቅስቃሴ  በጥንካሬ አንስተዋል። 
የኅብረተሰቡ ተሳትፎ አስፈላጊ በመሆኑ ተጠናክሮ 
ሊቀጥል እንደሚገባም አሳስበዋል። 

እንደ አቶ ሳሙኤል ገለፃ፤ ሙስናን ለመከላከል 
የመንግሥት አስተዳደርና በህብረተሰቡ ውስጥ የፀረ-
ሙስና ባህልን ማሳደግ አስፈላጊ ነው። በባለሥልጣናት 
እና በመንግሥት መስሪያ ቤቶች ላይ የውጭና 
የውስጥ ቁጥጥር ዘዴዎችን ማጠናከርም ያስፈልጋል። 
ይህም የሙስና ወንጀሎችን በብቃት ከመለየት 
ባለፈ ሙስናን በዘላቂነት ለመከላከል ያስችላል።

ሙስናን በትክክል መዋጋት የሚቻለው በማህበራዊና 
ኢኮኖሚያዊ ጉዳዮች ላይ ከሚሳተፉ ተቋማት ጋር 
መስራት ሲቻል ነው ያሉት አቶ ሳሙኤል፤  ስለዚህ 
በዚህ ዓመት በመንግሥትና በህብረተሰቡ ጥረት ለሚሰሩ 
ተግባራት ሁሉም የበኩሉን አስተዋጽኦ ሊያደርግ ይገባል። 
ሙስናን መታገል በተግባር መሆን አለበት ብለዋል። 

እንደ አቶ ሳሙኤል ገለጻ፤ ህብረተሰቡ ሙስናን 
በተግባር የሚታገልበት፣ በሥነ ምግባር እራሱን 
የሚያንጽበት ሁኔታን መንግሥት ማመቻቸት 
ይኖርበታል። ከዚህም ባለፈ ለሙስና አደጋ ተጋላጭ 
በሆኑ አካባቢዎች የመንግሥት ቁጥጥርና የመከላከያ 
እርምጃዎች መወሰድ አለባቸው።

ትራንስፓረንሲ ኢንተርናሽናል በየዓመቱ የሙስና 
ቅኝት ጥናት በማካሄድ የሀገራትን የሙስና ሁኔታ የሚያሳይ 
ደረጃና ውጤት ይፋ የሚያደርግ መንግሥታዊ ያልሆነ 
ተቋም ነው። ትራንስፓረንሲ ኢንተርናሽናል የሙስና 
ቅኝት የ2021 ሪፖርት ላይ እንደተመለከተው ኢትዮጵያ 
ከ180 ሀገራት ውስጥ 39 ከመቶ ነጥብ በማግኘት 87ኛ 
ደረጃ ላይ እንደምትገኝ አስፍሯል። 

በአገራችን እየተከሰቱ...

ሚኒስቴር አስታወቀ።
በኢፌዴሪ ፍትሕ ሚኒስቴር የጠቅላይ ዐቃቤ ሕግ 

ዘርፍ የሙስና ወንጀል ጉዳዮች ዳይሬክቶሬት ጀነራል 
ዐቃቤ ሕግ በብሔራዊ መረጃ እና ደህንነት አገልግሎት 
ስም 29 ሺህ 200 ኩንታል ሲሚንቶ ከሁለት ፋብሪካዎች 
ገዝተው ለግለሰቦች በመሸጥ፤ ከ30 ሚሊዮን ብር በላይ 
ለግል ጥቅማቸው ባዋሉ የአገልግሎቱ የኮንስትራክሽን 
እና ሎጂስቲክስ ምክትል ዳይሬክተርን ጨምሮ 
በአራት ሰራተኞች ላይ ከባድ የሙስና ወንጀል ክስ 
እንደመሰረተባቸው ተገልጿል።

የዐቃቤ ሕግ የክስ መዝገብ እንደሚያስረዳው 
ተከሳሾች በብሄራዊ መረጃ እና ደህንነት አገልግሎት 
ውስጥ 1ኛ ተስፋዬ ደሜ በብሄራዊ መረጃ እና ደህንነት 
አገልግሎት የኮንስትራክሽን እና ሎጂስቲክስ ምክትል 
ዳይሬክተር፣ 2ኛ አሸናፊ ተስፋዬ የኮንስትራክሽን እና 
ሎጂስቲክስ ግዢ ዋና ክፍል ሃላፊ፣ 3ኛ ቱጅባ ቀልቤሳ እና 
4ኛ ተከሳሽ ሙስጠፋ ሙሳ የግዢ ባለሙያ ሆነው ሲሰሩ 
መቆየታቸው ተጠቅሷል።

እነዚህ ግለሰቦች ተገቢ ያልሆነ ጥቅም ለማግኘት 
በማሰብ በ2013 እና 2014 ዓ.ም በተለያዩ ወራት በብሄራዊ 
መረጃና ደህንነት አገልግሎት ምንም አይነት ሲሚንቶ ግዢ 
ባልተፈፀመበት ሁኔታ በስሙ ሲሚንቶ ከፋብሪካዎች 
በአነስተኛ ዋጋ በመግዛትና ገበያ ላይ በከፍተኛ ዋጋ 
በመሸጥ ሕገ-ወጥ ጥቅም ለማግኘት በማሰብ  በመስሪያ 
ቤቱ ስም ግዢ እንዲፈፀም እና ሲሚንቶው ወደ መስሪያ 
ቤቱ ገቢ ሳይደረግ አየር ላይ ተሸጦ ለግል ጥቅማቸው 
እንዲውል አድርገዋል በሚል ክስ እንደተመሰረተባቸው 
ተገልጿል።

ተከሳሾች በጥቅም በመመሳጠር ምንም አይነት የግዢ 
ፍላጎት ሳይኖር በአገልግሎቱ ስም በፃፏቸው ደብዳቤዎች 
ከዳንጎቴ እና ደርባ ሲሚንቶ ፋብሪካዎች በድምሩ 29 
ሺህ 200 ኩንታል ሲሚንቶ በመግዛት ወደ ተቋሙ ገቢ 
ሳያደርጉ ገበያ ላይ በመሸጥ 30 ሚሊዮን 99 ሺ 360 ብር 
ጥቅም ያገኙ በመሆኑ በዋና ወንጀል አድራጊነት ተካፋይ 
በመሆን በፈፀሙት በሥልጣን አለአግባብ መገልገል 
ከባድ የሙስና ወንጀል ተከሰዋል ሲል ከፍትህ ሚኒስቴር 
የተገኘው መረጃ ያመለክታል።

ተከሳሾች የተከሰሱበት ክስ በችሎት ደርሷቸው ክሱ 
የተነበበላቸው ሲሆን ተከሳሾችም የክስ መቃወሚያ 
ካላቸው በጽሁፍ እንዲያቀርቡ የፌዴራል ከፍተኛ ፍርድ 
ቤት የልደታ ምድብ 3ኛ የሙስና ወንጀል ችሎት ለታህሳስ 
7 ቀን 2015 ዓ.ም ትዕዛዝ ሰጥቷል።

የብሔራዊ መረጃና...

ሜላት ኢያሱ

ኢትዮጵያ ኢኮኖሚዋ እንዲቆረቁዝ፣ እድገቷ እንዲቀ
ጭጭ፣ የሕዝቦቿ የኑሮ ደረጃ የሰማይና የምድርን ያህል 
ልዩነት እንዲኖረውና የኑሮውድነት እንዲባባስ ካደረጉ ምክ
ንያቶች አንዱ  ምክንያት በድሮው የተሽሞነሞነ አጠራሩ 
ኪራይ ሰብሳቢነት  ወይም ሙስና  በአሁኑ ቁልጭ ያለ 
መጠሪያው ደግሞ ሌብነት ነው።     

ዶክተር ዐቢይ አሕመድ የኢፌዴሪ ጠቅላይ ሚኒስትር 
ሆነው ሲመረጡ ለሕዝባቸው   ቃል ከገቧቸው  ጉዳዮች  
አንዱ ከሙስና እና ከሌብነት የጸዳ የአሠራር ሥርዓትን 
በአገሪቱ ማስፈን የሚል ነበር።  እንደተናገሩትም ሙስና 
በሚል መሸፋፈኛ ቃል ሲሽሞነሞን የነበረውን ፀያፍ 
ተግባር  ‹‹ሌብነት›› በሚል ርካሽ መጠሪያው እያስተዋወቁ 
ርምጃ መውሰድ መጀመራቸው የሚታወስ ነው።  

ጠቅላይ ሚኒስትሩ ስልጣን በያዙ ማግስት በሌብነት 
የበለጸጉ ግለሰቦችን እያደኑ ተጠያቂ የማድረግ አሠራርን 
ዘርግተው ጥቂቶች በህግ ጥላ ሥር መዋል እንደጀመሩ  
የጥቅም ትስስሩ ከታች እስከ ላይ ባሉ የመንግሥት መዋ
ቅሮች ውስጥ የተንሰራፋና የተደራጀ  ስለነበር ኩርፊያና 
አመጽ ማስነሳቱ አልቀረም።   

በዚህም ምክንያት በመንግሥት መዋቅር ውስጥ የተሰ
ገሰጉት ሌቦችና ጥቅመኞች ከተጠያቂነት ለማምለጥ ሲሉ  
በየቦታው ድንገተኛ ግጭትና ረብሽ በማስነሳት ለመንግ
ሥት ሌላ አጀንዳ እየፈጠሩ እድሜያቸውን ለማራዘም 
ይጥሩ እንደነበር የሚታወስ ነው።   ያም ሆኖ መንግሥት 
ግጭቶችን በጥበብ እየተቆጣጠረ ሌቦችን ለፍርድ የማቅረ
ቡን ሥራ መሥራቱን አላቆመም  ነበር።       

ይሁንና የሕዝብን እና የአገርን ሰላም  ጥያቄ ውስጥ 
የከተተው የሰሜን ዕዝ ጥቃት  መፈጠሩን ተከትሎ ከሊቅ 
እስከ ደቂቅ፣ ከሹማምንት እስከ ተራው ሕዝብ ድረስ ትኩ
ረቱን፣  ጊዜውን፣ ጉልበቱን፣ ሀብቱን፣ ሕይወቱን ሳይቀር  
የአገሩን ሰላምና ደህነነት ለማረጋገጥ በሚያስችል ሁሉን 
አቀፍ እንቅስቃሴ  ላይ በማድረጉ የተጀመረው ሌቦችን 
የማጽዳት እና ሕጋዊነትን የማስፈን ርምጃ በታሰበው  ልክ 
እንዳይሄድ ምክንያት ሆኗል።       

ጭራሽ የብዙኋኑ አገር ወዳድ ኢትዮጵዊ  ዓይን 
በአገሩ ሰላምና ደህንነት ላይ ማማተሩን  ተከትሎ  የቢሮ 
አይጦች ሀይ ባይ ስላጡ እንደፈለጉ እንዲቦጠቡጡ  ምቹ 
ሁኔታ ተፈጥሮላቸዋል።  

አገር ወዳድ ዜጎች ዘንበል ያለውን የኢትዮጵያ ሰላም 
ለማቅናት ደፋ ቀና በሚሉባቸው ባለፉት ዓመታት በአ

ርዕሰ አንቀፅ

ግንቦት 30 ቀን 1933 ዓ.ም ተቋቋመ

አዲስ ዘመን
የኢትዮጵያ ፕሬስ ድርጅት ዋና ስራ 

አስኪያጅ
ስልክ ቁጥር - 011-126-42-22

ዋና አዘጋጅ
አንተነህ ኃ/ብርሃን ወ/መድህን

አድራሻ 
ንፋስ ስልክ ላፍቶ ክ/ከ
ወረዳ 06
የቤት ቁጥር 319
ኢሜይል - anteneh.hailebirhan@press.et
ስልክ ቁጥር - 011-1-26-42-40

የገበያ ልማትና ፕሮሞሽን ዘርፍ
ኢሜይል - etpresspromotion@gmail.com
ስልክ - 011-126-43-41
ፋክስ - 011-811-13-15

የማስታወቂያ መቀበያ ክፍል
ስልክ ቁጥር - 011-156-98-73
ፋክስ - 011-126-58-12

የማስታወቂያ ሽያጭ ማስተባበሪያ
011-1-26-43-39

ማከፋፈያ
ስልክ ቁጥር - 011-157-02-70

የአዲስ ዘመን ማኔጂንግ ኤዲተር

ወንድወሰን ሽመልስ ታደሰ

ስልክ፡- 011 126 4240

Email:-  wendweson.shimelis@press.et

          wendwesonshimelis@gmail.com 

የአዲስ ዘመን ምክትል ዋና አዘጋጆች 

 • ወርቁ ማሩ

 • ኃይሉ ሣህለድንግል

 • አልማዝ አያሌው

 • እስማኤል አረቦ 

    የገንዘብ ኖት ለውጡ ፋይዳይህ አምድ በተለያዩ ፖለቲካዊ ኢኮኖሚያዊና ማህበራዊ ጉዳዮች ዙሪያ ዜጎች ነፃ ሀሳባቸውን የሚሰጡበት 
ነው።  በዓምዱ ላይ የሚወጡ ጽሁፎች የዝግጅት ክፍሉን አቋም አያመለክቱም።  

ሰላም ለአንድ አገርና ሕዝብ ቀርቶ  ለግለሰብ ሕይወት ስኬት ወሳኝ አቅም ነው። ከዚህም የተነሳ የሰላም ጉዳይ የሁሉም  
ማህበረሰብ፤ የየዘመኑም  ትልቁ  አጀንዳ ነው።  የሚሰጠው ትኩረትም  ከፍ  ያለና ዓለም አቀፍ  ገጽታን  የተላበሰ ነው።

ባለንበት  ዘመን  የልማት  ጉዳይ   ሰፊ ትኩረት  ተሰጥቶት   ዓለም አቀፍ አጀንዳ  ከሆነ ውሎ አድሯል። በዚሁ ልክም 
አገራት ለሰላም  ልዩ ትኩረት ሰጥተው  እየተንቀሳቀሱ ነው። የድካማቸውም ያህል ባይሆንም  እየተገኘ ያለው  ውጤትም 
ተስፋ ሰጭ  ነው።

በአንድ በኩል   ቀደም ሲል  ወደ ግጭት  የገቡ፣  ችግሮችን   በሰላማዊ  መንገድ   በውይይት ለመፍታት፤ በሌላ በኩል 
ደግሞ አዳዲስ አለመግባባቶች ወደ ግጭት እንዳያመሩ ለማድረግ  አገራት/ሕዝቦች   በብዙ ፈተናዎች   ውስጥ እያለፉ 
ይገኛሉ። 

ይህ የአገራት /የሕዝቦች  ፍላጎት  ከግጭት አትራፊ በሆኑ  ቡድኖችና ግለሰቦች    ከፍተኛ  ተግዳሮት ውስጥ የገባ ሲሆን  
በዚህም  ያልተገባ ዋጋ ለመክፈል እየተገደዱ ያሉ አገራትና ሕዝቦች  ጥቂት የሚባሉ አይደሉም። እየከፈሉት ያለው ዋጋም  
በቀላሉ ሊሰላ የሚችል አይደለም።

ግጭቶቹ የአገራቱን የቀደሙ ማህበራዊ፣  ፖለቲካዊ እና ኢኮኖሚያዊ  ምስቅልቅል  ከማባባስ ባለፈ ከትውልድ 
ትውልድ ሲሸጋገሩ የመጡ  ጤናማ  ማህበራዊ እና ባህላዊ እሴቶችን  አደጋ ውስጥ በመክተት የቀጣይ ግጭቶች ምንጭ 
የሚሆኑበትን  መጥፎ አጋጣሚዎች እየፈጠሩ ይገኛሉ። 

ከዚህም ባላፈ የአገራቱ ሕዝቦች  ነገዎቻቸውን ከትናንት  የተሻለ ለማድረግ ያለሟቸውን ህልሞች እውን እንዳይሆኑ፤ 
የቀደመውን  የጉስቁልና  ህይወታቸውን   ተቀብለው  ጠባቂ ሆነው እንዲኖሩ  በማድረግ ተስፋ አልባ እንዲሆኑ እየሰሩ 
ነው።

ህዝቦች በነገዎቻቸው ላይ ተስፋ ቢስ እንዲሆኑ  በማድረግ ላይ የተመሰረተው  የግጭት ነጋዴዎች  የጥፋት ስትራቴጂ  
በኛም አገር  ከለውጡ ማግስት ጀምሮ  እየተስተዋለ ያለና አደባባዮችን እየሞላ ያለ ክስተት ነው።

ህዝባችንን እያስከፈለ ያለው ዋጋ የአገርን ህልውና አደጋ ውስጥ እስከ መክተት የደረሰ እንደነበርም  የቅርብ ጊዜ 
ትውስታ ነው። እነዚህ ኃይሎች ዛሬም ቢሆን  ለጥፋት  ተልእኳቸው የተሻለ አጋጣሚና ጊዜ ያገኙ ሲመስላቸው  አገርን 
ሕዝብን ዋጋ በሚያስከፍሉ ተግባራት ላይ በስፋት እየተሳተፉ ይገኛሉ።

ባለፉት አራት ዓመታት እንደ አገር እያስከፈሉን ያለው ዋጋ ዛሬን ብቻ ሳይሆን በነገዎቻችን ላይ ጥላ እያጠላ ስለመሆኑ፣ 
በሕዝቦች መካከል ለመፍጠር እየሞከሩት ያለውን አለመተማመን  ጥላቻ መመልከት በራሱ በቂ ነው። 

እነዚህ ኃይሎች ላለፉት አራት ዓመታት  አገርን የግጭት ማዕከል በማድረግ  ወደ ስልጣን በአቋራጭ ለመምጣት  
ያደረጓቸው   ጥረቶች  የጠበቁትን ያህል ፍሬ ባያፈሩላቸውም ዜጎችን ያልተገባ ዋጋ እንዲከፍሉ አድርገዋቸዋል። 

ከዚህም ባለፈ መንግስት እንደ መንግስት ለሕዝብ የገባቸውን  የተስፋ ቃሎች/የልማት እና የመልካምአስተዳደር/
እውን በማድረግ በሕዝብ ውስጥ አመኔታ እንዳይኖረው  ለማድረግ የሄዱበትም ሌላኛው የጥፋት መንገድ  ሕዝቡ 
የተስፋው ቃል ተቋዳሽ  እንዳይሆን  ፈተና ሆኖበታል።

ዛሬም ቢሆን  በአገሪቱ ዋና  ከተማ/አዲስ አበባን  ጨምሮ  በተለያዩ የአገሪቱ ክፍሎች  የሚታዩ  ግጭቶች የነዚሁ  
የግጭት ነጋዴዎች  የጥፋት ተልእኮ  አካል ናቸው። መንግስትን ትንፋሽ በማሳጣት  ወደ ልማት እና የመልካም አስተዳዳር 
ማስፈን ስራዎች እንዳይመለስ የሚያደርጉ እንቅፋቶች ናቸው።

በተለይም መንግስት በአሁኑ ወቅት የጀመረው  የጸረ - ሙስና ትግል  ከፍ ያለ ስጋት የፈጠረባቸው ኃይሎች  ትግሉ 
በቀጣይ  ሊያመጣባቸው የሚችለውን ተጠያቂነት  ከግምት ውስጥ  በማስገባት  በየቦታው ግጭት መፍጠርን  ጸረ-ሙስና  
ትግሉን የማዳከሚያ አንድ  ስትራቴጂ አድርገው  እየተጓዙ ይገኛሉ። 

የጸረ-ሙስና ትግሉ  ሕዝባችን  ከለውጡ ዋዜማ  ጀምሮ  ነገዎቹን የተሻለ ለማድረግ  ያለመውን  ትውልድ ተሻጋሪ 
የብልጽግና ህልም እውን ከማድረግ  አኳያ መላው ሕዝባችን   ጉዳይን በልዩ ትኩረትና  በሰከነ ህሊና ሲያስተውለው 
የሚገባ ነው።

የትኛውም የለውጥ አስተሳሰብ  በብዙ ተግዳሮቶች  ተፈትኖ አሸንፎ መውጣት  እንደሚኖርበት ሁሉ፣ አሁን  በአገሪቱ 
ያለው አጠቃላይ  እውነታ  በለውጥ አስተሳሰብ /በለውጥ ኃይሉና   ለውጡን  በሚቃወሙና በሚጎትቱ ኃይሎች መካከል 
የሚደረግና  ተጠባቂ መሆኑን ሁሉም ዜጋ ሊረዳው ይገባል።

ከቀደሙ የለውጥ ተሞክሮዎቻችን  በመነሳት/በቂ ትምህርት  በመውሰድ  የተጀመረው ለውጥ ስር አየሰደደ  
በጠንካራ መሰረት ላይ ራሱን  እንዲያዋቅርና  አሸናፊ ሆኖ  እንዲወጣ እያንዳንዱ ዜጋ ከጥድፊያ እና  ከስሜታዊነት ወጥቶ 
የሚጠበቅበትን  ሁሉ  ማበርከት፤  ለዚህ ደግሞ ዕለት ተዕለት ራሱን በተሻለ መልኩ ማዘጋጀት ይጠበቅበታል! 

የጸረ ሙስና ትግሉን ለማኮላሸት የሚደረጉ እኩይ 
ጥረቶችን ተገንዝቦ ማክሸፍ ከሁሉም ዜጋ የሚጠበቅ 

ሃገራዊ ኃላፊነት ነው!

የሰላሙ ወጋገን ያጋለጣቸው  የቢሮ 
ውስጥ ተንጎዳጓጆች

ነፃ
 

ሃሳ
ብ

ንጻሩ በመንግሥት መዋቅር ውስጥ የተሰገሰጉት ሌቦች  
በአንድ እጃቸው እየሰረቁ በሌላው እጃቸው የግጭትን 
እሳት ይቆሰቁሱ እንደነበር ከማንም የተሰወረ አይደለም።   
ምክንያታቸው ምንድን ነው? ከተባለ  ሰላም የሰፈነ እንደሁ 
ስርቆታቸው ይጋለጣል፤ ተጠያቂነት ይሰፍናል፤ ህልውና
ቸው አደጋ ይገጥመዋልና ነው።  

የኢትዮጵያ ሰላምና የሕዝቦች ደህንነት አንገብጋቢና 
ቅድሚያ የሚሰጠው  ጉዳይ ስለነበር መንግሥት  የአን
ዱን ግንባር ጉዳይ ላጠናቅቅ በሚል አይቶ እንዳላየ ዝም 
ማለትን መርጦ እንጂ  የአገራችን ሌቦች ጉዳይ ራሱን የቻለ 
ትግል የሚያስፈልገው አንድ ሌላ ግንባር እንደነበር ለማንና
ችንም የተሰወረ አይደለም።   

ባለፉት ሁለትና ሶስት ዓመታት መንግሥት ‹‹ቅድሚያ 
አገርን ማዳን›› ማለቱ ታዲያ ለሌቦች ‹‹ሰርግና ምላሽ›› ሆኖ
ላቸው ከርሟል።   ዓይናችን እያየ ከባዶ እጅ ተነስተው 
ከመቅጽበት ባለጸጋ የሆኑትን ቤቱ ይቁጠራቸው።  

በሁሉም ዘርፍ ሙስና ስር የሰደደ የአገራችን በሽታ 
መሆኑ ቢታመንም  በተለይም ከቅርብ ጊዜ ወዲህ ከመሬት 
ጋር ተያይዞ የሚፈጸሙ ሕገ-ወጥ አሠራሮችን ያህል 
ሕዝብን ያማረረና የመንግሥትን ጥቅም ያሳጣ አለ ለማለት 
አያስደፍርም።    

ባለንበት ዘመን ከመሬት ቀጥሎ በተቋማት ውስጥ 
ለሙስና መንሰራፋት እንደ ምክንያት የሚጠቀሰው ጨረታ 
ነው።  በየተቋማቱ  ሕጋዊ ከሆነ የግዢና የሽያጭ ሥርዓት 
ያፈነገጡና ለሙስና የተመቻቹ አሠራሮች ተዘርግተው ለባ
ለስልጣኑ፣ ለባለሃብቱና ለደላላው ጥሩ የመጫወቻ ሜዳ 
ፈጥረዋል።          

በተለይም ህዝብን እንዲያገለግሉ ኃላፊነት የተሰጣ
ቸው አንዳንድ የመንግሥት አመራሮች አገሪቱ ሲያንዣብ
ብባት የከረመውን ደመና ተከልለው ከባለ ሃብትና ከደላ
ሎች ጋር እየተመሳጠሩ ሲዘርፉና ሲያዘርፉ መክረማቸው 
የሚታወቅ ነው።        

‹‹ልጅ ከአባቱ ይማራል››  እንደሚባለው የመሪዎቹን 
ዓይን ያወጣ የዕለት ተዕለት ስርቆት የተመለከተው አን
ዳንድ የማህበረሰብ ክፍልም የሕግ የበላይነት  ይከበራል 
የሚል እምነት አጥቶ እርሱም በተሰማራበት ሥራ በአቋ
ራጭ የሚከብርበትን መንገድ እያሰላ ሕገ-ወጥ ሥራ በመ
ሥራት በኑሮ ውድነቱ መባባስ ላይ የራሱን አስተዋጽኦ ሲያ
በረክት ሰንብቷል።  

ከተራ የጉልት ቸርቻሪ እስከ ጅምላ አከፋፋይ፤ ከቤት 
አከራይ እስከ ምግብ ቤት፣ ከትራንስፖርት አገልግሎት 
እስከ ህክምና መስጫ ተቋማት፣  ሁላችንም በየፊናችን 

በአቋራጭ የምንከብርበትን ሕገ-ወጥ መንገድ መከተልን 
ምርጫችን አድርገን ተገቢ ያልሆነ ዋጋ  በማስከፈል በኑሮ 
ውድነቱ ላይ ቤንዚን እያርከፈከፍን  ኑሯችንን እዚህ አድ
ርሰነዋል።  

በቀጥታም ይሁን በተዘዋዋሪ የህብረተሰቡን ባህሪ የቀ
የረውና እኔ ብቻ የሚለውን ስግብግብነት ያመጣብን  የባለ
ስልጣኑ ውስልትና ስለመሆኑ ብዙ ማስረጃዎችን መጥቀስ 
አያስፈልገንም።   ያው ገሃድ የወጣ ጉዳይ ነው።      

ከፍ ያለ አቅም ያላቸው ነጋዴዎች የውጭ ምንዛሬ 
መጨመርን እና የነጻ ገበያውን ፖሊሲ  ምክንያት በማድ
ረግ ከውጭ የሚገቡ ምርቶችን ዋጋ በእጥፍ እንዲጨምር  
ሲያደርጉ ትንንሾቹም ነጋዴዎችና አገልግሎት ሰጪዎች የተ
ለያዩ አሻጥሮችን ይሠራሉ።   ጄሶን በእንጀራ ፣ ሙዝን 
በቅቤ፣  ሰጋቱራን በበርበሬ መልክ እያቀረቡልን ገዝተን 
የተመገብነው በዚህ የተነሳ ነው።   የሰው ነፍስ  እያጠፉ 
መኪናን ከነነፍሱ የሚሰርቁ ሌቦች እንዲበራከቱ አስተዋ
ጽኦ ካደረጉ ጉዳዮች አንዱ በየተቋሙ ከጥቅም ጋር የተሳ
ሰረ ሥራ የሚሠሩ ኃላፊዎች ቁጥር እየጨመረ መምጣት 
ነው። 

አርሶ አደሩ እያመረተ ከ20 ብር በታች የሚያስረክ
በው አንድ ኪሎ ቲማቲም ደላሎች ባረዘሙት የንግድ ሰን
ሰለት 80 ብር እስከ መሸጥ የደረሰው፣  የዳቦ ዋጋ፣ የሽንኩ
ርት ዋጋ፣ የዘይት ዋጋ  ሁሉም ከልክ በላይ እንዲጨምር 
ያደረገው  ነጻው የንግድ ፖሊሲ ሳይሆን ሕገ-ወጥነት ነው። 
ለሕገ-ወጥነት ግንባር ቀደም ሚና የሚጫወቱት ደግሞ 
አገርና ሕዝብ የጣለባቸውን አደራ ትተው በሌብነት የተጠ
መዱ ባልስልጣኖች መበራከት ነው።             

ከሰሞኑ የፌደራል መንግሥት  ከትግራይ ክልላዊ መን
ግሥት ጋር ያደረገው የሰላም ስምምነት የብርሃን ወጋገን 
ፈንጥቋል።  ብርሃኑ ጦርነቱ በፈጠረው የጨለማ ግርዶሽ 
ውስጥ ተደብቀው የአገር ሀብትን ሲመዘብሩ የነበሩ ባለስል
ጣናትን ፍንትው እያደረገ ማሳየት ጀምሯል። 

ያለንበት ወቅት የገባንበት የእርስ በእርስ ጦርነት ያደ
ረሰብንን ኢኮኖሚያዊና ማህበራዊ ቀውስ እንዲሁም የኑሮ 
ውድነቱ ያሳደረብንን ተጽዕኖ በመረዳዳት የምንሻገርበት 
በመሆኑ ሌቦች እየቦጠቦጡ ኪሳቸውን እንዲያደልቡ እድል 
የምንሰጥበት  አይደለም።   

ሕዝብን በአግባቡ እንዲያስተዳድሩ የተሰጣቸውን ኃላ
ፊነት ለሃብት ማግበስበሻ የሚጠቀሙ ባለስልጣናት ከስር
ቆታቸው በተጨማሪ የህዝቡን ተሳስቦና ተረዳድቶ የመኖር 
ባህል እየጎዱት ስለመጡ መንግሥት የያዘውን ሌቦችን 
የማደን ዘመቻ አጠናክሮ ሊቀጥል ይገባል።    

በቁምላቸው አበበ ይማም (ሞሼ ዳያን) 
fenote1971@gmail.com

ቁምላቸው አበበ በአማራ ባህል፣ ቱሪዝምና ማስታወቂያ ቢሮ፤ በኢትዮጵያ ዜና አገልግሎት፤ በደቡብ መገናኛ ብዙኀን፤ በጋዜጠኝነትና በታሪክ ባለሙያነት ያገለገሉ ሲሆን፤ የደቡብ 

ኤፍ ኤምን ከባልደረቦቻቸው ጋር በመሆንም አቋቁመዋል።በፌዴራል ውሃ ስራዎች ኮንስትራክሽን ድርጅትና በአለ በጅምላ በኮሙዩኒኬሽን ዳይሬክተርነት አገልግለዋል። ከአአዩ 

በቋንቋና ታሪክ የመጀመሪያ ዲግሪያቸውን የሰሩ ሲሆን፤ በዚሁ ዩኒቨርሲቲ በጋዜጠኝነትና ኮሙዩኒኬሽን ሁለተኛ ዲግሪያቸውን በማጠናቀቅ ላይ እያሉ ባጋጠማቸው ድንገተኛ ህመም 

ተስተጓጉሏል። ጥልቅ ሀሳብ ያዘሉ ወቅታዊ ጉዳዮች ላይ የሚያተኩሩ ፁሑፎችን በማህበራዊ ሚዲያና በተለያዩ ጋዜጦች በማውጣት ይታወቃሉ።

ነፃ  ሃሳብ

ፍሬሕይወት አወቀ

ኢትዮጵያ ወደ ብልጽግና እያደረገች ያለችው 
ግስጋሴ  በብዙ  በርካታ መሰናክሎች እየተፈተነ  
ነው። ፈተናዎቹ  የቱንም ያህል የበዙ ቢሆኑም፤ እንደ 
አገር ከለውጡ ዋዜማ ጀምሮ  አምርራ የያዘችውን 
ትንሳኤዋን ለማብሰር ዛሬም አብዝታ እየተጋች ነው። 
በዚህም እያስመዘገበች ያለችው ስኬት ተስፋ ሰጭ 
ነው። በአሸናፊነት ጎልታ የምትወጣበትም ጊዜ ሩቅ 
እንደማይሆንም አመላካች ነው፡፡

አገሪቱን እንደ አገር  ከሚፈታተኑዋት  ክፉ ጠላቶቿ 
መካከል  አንዱና ቀዳሚው ድህነት እንደሆነ ይታወቃል። 
ድህነት  የህዝቦቿ የረጅም ጊዜ ጠላት ከመሆን ባለፈ 
አንገት የሚያስደፋው ታሪኳ አካል ጭምር  ነው። 
ይህ አንገት የሚያስደፋ ታሪክ  በሥራ ለመለወጥም 
የተጀመረው ህዝባዊ መነሳሳት  ከፍ ያለ ነው።  

ለዚህም ነው ኢትዮጵያ ከመቼውም ጊዜ በበለጠ 
ለልማት ሥራዎች ቅድሚያ በመስጠት በሁሉም ዘርፍ 
ትርጉም ያለው ለውጥ ለማምጣት ወገቧን ታጥቃ 
የተነሳችው። ‹‹ከዘላለም ባርነት የአንድ ቀን ነጻነት›› 
በሚልም ያላትን አቅም እና ቁርጠኝነት አቀናጅታ 
መንቀሳቀስ ጀምራለች፡፡

ኢትዮጵያ ከሚለው ገናና ስሟ ፊት እየተሰነቀረ 
የሚያጠለሻትን ድህነት ለማሸነፍ ከመቼውም ጊዜ 
በተሻለ መንገድ  እየተንቀሳቀሰች ነው። ድህነት 
መገለጫዋ ሆኖ የጠየመ ገጽታዋን ለመመለስ ከለውጡ 
ማግስት ጀምሮ  ኢኮኖሚዋን ለማሳደግ ዘርፈ ብዙ 
ተግባራትን ከውናለች። ከተከናወኑት አያሌ ተግባራት 
መካከልም በይቻላል ስሜት በበጋ መስኖ ስንዴ ልማት 
እያስመዘገበች ያለችው ታሪክ አንዱና ዋነኛው ነው፡፡

መንግሥት በሰጠው ከፍተኛ ትኩረት እየለማ 
ያለው የበጋ መስኖ  ስንዴ በምግብ እራስን ከመቻል 
ያለፈ ትርጉም ያለው ነው። አንደኛው ድህነትን 
መሰናበቻ ሲሆን ለምዕራባውያኑ ደግሞ ኢትዮጵያን 
የሚመለከቱበትን መነጽር ማስተካከል የሚችል ነው። /
ዘንድሮ በሚሊዮኖች ኩንታል የሚቆጠር ስንዴ ኢትዮጵያ 
ለውጭ ገበያ እንደምታቀርብ ጠቅላይ ሚኒስትር ዐቢይ 
አሕመድ ይፋ ማድረጋቸው ይታወሳል/። 

እርግጥ ነው ምርትና ምርታማነትን በማሳደግ፤ 
የተትረፈረፈ ምርት አምርቶ በምግብ እራስን መቻል 
ከድህነት ነጻ ያወጣ ይሆናል። ነገር ግን ምርትና 
ምርታማነትን በማሳደግ ብቻ ድህነትን ድል መንሳት 
አይቻልም። ይልቁንም  በተፈጥሮ ሃብት የታደለችው 
ኢትዮጵያ ከተትረፈረፈው ሃብቷ በእኩልነትና ፍትሃዊ 
በሆነ ክፍፍል ሁሉንም ዜጎቿን እኩል ተጠቃሚ 
ማድረግ ስትችል ነው ድህነትን በተጨባጭ ማሸነፍ  
የምትችለው፡፡

ለዚህም ነው  በአሁን ወቅት በምግብ እራስን 
ለመቻል ከሚደረገው ርብርብ ጎን ለጎን በእኩልነትና 
ፍትሃዊ ባልሆነ ክፍፍል ዜጎች በአገራቸው ባይተዋር 
የሆኑበትን ብልሹ አሰራር/ሙስናን/ለማስወገድ በጋራ 
ርብርብ የተጀመረው፡፡

እንደ አገር ሙስና ከመቼውም ጊዜ በበለጠ ዛሬ 
ለአገር  የህልውና አደጋ እየሆነ መጥቷል። አገሪቷ የቱንም 
ያህል በተፈጥሮ ሃብት የናጠጠች ብትሆንና ምርትና 

ምርታማነቷ ቢያድግ፤ ዜጎች ከተትረፈረፈው ሃብት 
በእኩልነትና ፍትሃዊ በሆነ መንገድ ተጠቃሚ መሆን 
ካልቻሉ ከጥቅሙ ጉዳቱ ማመዘኑ የማይቀር ነው። 

ፍትሃዊ የሃብት ክፍፍል በሌለበት ድህነትን በራሱ 
ማሸነፍ አይቻልም።   ሙስናና ብልሹ አሰራርም በራሱ 
የአገራዊ/የዜጎች   ድህነት  ምንጭ ነው። በራሱም 
የድህነት ያህል  አንገት የሚያስደፋና ገጽታን የሚያጠለሽ 
ማህበራዊ ነቀርሳ ነው። 

ይህንን  የአገርና የህዝብ ጠላት የሆነን ካንሰር  
ለመከላከል/ለመታገል ሁሉም  ዜጋ ትልቅ ኃላፊነት 
አለበት። ድህነትን በሥራ ማሸነፍ እንደሚቻል ሁሉ 
ሙስናንም በተግሳጽ፣ በአስተምሮ እና በህግ አግባብ  
መከላከል ይቻላል። 

አገራችን ኢትዮጵያ  በለውጡ ማግስት በሰሜኑ 
የአገሪቱ አካባቢዎች  በገባችበት  ጦርነት በሙስና የቱን 
ያህል እንደተናጣት  የአደባባይ ሚስጥር ነው። በዚህም 
መላው ህዝባችን ለመክፈል የተገደደው  ዋጋ የቱን ያህል  
ከፍ ያለ እንደሆነ  ለመናገር የሚከብድ አይደለም።

ሙስና አገሪቱን  ከጦርነቱ ባልተናነሰ ሲፈታተናት 
ታይቷል። ለዚህም እልፍ ማሳያዎች ማቅረብ ይቻላል። 
ዛሬ በአንድም በሌላ ለፍቶ፣ ጥሮ፣ ግሮ፣ በላቡ ወዝ 
ከሚያድረው ይልቅ ሌብነት ከነውር ሳይቆጠር እንደ 
አንድ የሥራ ዘርፍ መታየት ጀምሯል። ይህ ደግሞ ሰው 
ከመሆን ውሃ ልክ እየወረድን እንደሆነ የሚያመላክት 
ነው፡፡

ዛሬ ለፍተው ጥረው ግረው አልሞላ ያላቸው 
እልፎች እንዳሉ ሁሉ ከምንም ተነስተው የሃብት 
ማማን የሚቆናጠጡትም የትየለሌ ናቸው። በዚህም 
ሙሰኛውን ከንጹህ መለየት እጅግ አስቸጋሪ እየሆነ 
መጥቷል። በተለይም አሁን አሁን በየቦታው አይነቱን 
እየቀያየረ እንዲሁም አፈሩና መሬቱ እንደተመቸው 
ዘር እየተንሰራፋ የመጣው ሙስና ከመንግሥት አቅም 
በላይ እየሆነ ያለ ይመስላል። 

ከመቼውም ጊዜ በበለጠ ስር እየሰደደ የመጣውና 
እየተንሰራፋ ያለው ይህ ሙስናም የአገሪቷ ካንሰር 
እንደሆነ በተለያዩ መድረኮች ይገለጻል። መንግሥትም 
ጋብ ካለው ጦርነት ማግስት ሙሉ ትኩረቱን በሙስና 
ላይ ማድረጉም በዚሁ ምክንያት ነው፡፡

አገሪቷ ላለፉት ሁለት ዓመታት ከገጠማት ጦርነት 
በተጨማሪ በተለያዩ ፈተናዎች ውስጥ እያለፈችም 
ቢሆን ያስመዘገበቻቸውን ውጤቶች ቀላል ግምት 
የሚሰጣቸው አይደሉም። ይሁን እንጂ ‹‹በአንድ እጅ 
አጨብጭቦ በአንድ በሬ ስቦ አይሆንም›› እንደሚባለው 
አይን ያወጣው ሌብነት የመንግሥትን እና የዜጎችን 
ልፋት ውሃ እየቸለሰበት ይገኛል። 

ታድያ ኢትዮጵያ የጀመረችው የብልጽግና ግስጋሴ 
እንዳይገታና ጉዞዋን አጠናክራ መቀጠል እንድትችል 
ሌብነት ከመንገዷ ሊወገድ የግድ ነው። ምክንያቱም 
ሌብነት ባለበት ወደ ብልጽግና የሚደረግ ጉዞ 
አይሳካምና ነው። 

ሌብነት /ሙስና እጅግ ጸያፍና ክብር የሚነካ 
ከመሆን ባለፈ አገርና ህዝብን የሚጎዳ ነው። ያም 
ሆኖ ግን ከመቼውም ጊዜ በበለጠ እዚህም እዚያም 
መልኩን እየቀያየረ የሚስተዋለው ሙስና አስፈሪነቱ 
አስፈርቷል። በተለይም ደሃ ከሆነች አገር ላይ ከድሆች 

የሚመዘበረው ሀብት አገርና ህዝብን ወደ ድህነት 
አረንቋ የሚወስድ በመሆኑ ከነገ ይልቅ ዛሬ በጥፍር 
ቢሆን ቆሞ ማሰብን ጠይቋል፡፡

 በመሆኑም በቅርቡ  በጠቅላይ ሚኒስትር ዐቢይ 
አሕመድ የታወጀው የፀረ-ሙስና አብዮት ወደ 
ተግባራዊ እርምጃ መሸጋገር ጀምሯል። መንግሥት 
ለጉዳዩ የሰጠውን ትኩረት መሰረት በማድረግ 
እንዲሁም በተቀመጠው አቅጣጫ መሰረት ሙስናን 
እና ሙሰኞችን የማሳደድ ዘመቻ ወደ ተግባር መሸጋገሩ 
ይበል የሚያሰኝ ነው። የተከፈተውን ዘመቻ ተከትሎም 
በርካታ መረጃዎች እየወጡ ይገኛሉ። 

መረጃዎቹ ታድያ የአንድ ሰሞን ዜና ሆነው መቅረት 
የለባቸውምና ሙስናንና ብልሹ አሰራርን በብርቱ 
መታገል ከሁሉም ይጠበቃል። ‹‹የነብርን ጭራ አይዙም 
ከያዙም አይለቁም›› እንዲሉ አበው የተጀመረው የፀረ-
ሙስና አብዮት ተፋፍሞ ሊቀጣጠል ይገባል። ከአገርና 
ከህዝብ ጉሮሮ የሚመነትፈውን መንታፊም በአደባባይ 
ሌባ ለማለት መድፈር ያስፈልጋል፡፡

እርግጥ ነው እንዲህ ያሉ እርምጃዎችን ተግባራዊ 
ለማድረግ የእያንዳንዱን ዜጋ ተነሳሽነትና ርብርብ 
የሚጠይቅ ቢሆንም የሹማምንቱ ቁርጠኝነት ደግሞ 
የበለጠ ያስፈልጋል። በተለይም በመንግሥት መዋቅር 
ውስጥ መሽጎ ‹‹ሲሾም ያልበላ ሲሻር ይቆጨዋል›› 
አይነት ጨዋታ የሚጫወተውን ወደፊት አምጥቶ 
ተጠያቂ ለማድረግ ከህዝቡ ይልቅ የአመራሩ ቁርጠኝነት 
ለነገ የሚተው አይደለም። የማያዳግምና አስተማሪ የሆነ 
እርምጃ መውሰድም ተገቢ ነው። 

ዜጎች በአገራቸው ሠርተው ከመኖር ባለፈ 
ሁለንተናዊ ድርሻ ያላቸው በመሆኑ አበርክቷቸውም 
በዛው ልክ የጎላ እንደሆነ ይታወቃል። ታድያ ዜጎች 
በሚያደርጉት ንቁ ተሳትፎም ይሁን በሌላ ብዙ 
የሚያተርፉ እንዳሉ ሁሉ፤ ሙስና በሚያመጣው ጫና  
በአገራቸው ባይተዋር የሚሆኑ ዜጎችም ቁጥራቸው 
ቀላል አይደለም። ይህም ዜጋ ባገሩ ሰርቶ እንዳይኖር 
ከማድረግ ባለፈ አገሩን እንዲጠላ፣ ሁልጊዜ ተጠራጣሪ 
እንዲሆንና እንዲሰደደም ያደርገዋል፡፡

በአገሪቱ አሁን እየታየ ያለው እውነት ወጥቶ ወርዶ 
ከሚለፋው ይልቅ ባቋራጭ የሚከብረው የትየለሌ 
እየሆነ ነው። በተለይም በነጻነት ተንቀሳቅሶ፤ በታማኝነት 
ታምኖ፤ መሥራት ብርቅና ወረት እየሆነ በመጣበት 
በዚህ ጊዜ ሙስና እና ብልሹ አሠራር የሕልውና አደጋ 
መሆኑ በሚገባ እየተረጋገጠ መጥቷል። ይህ ከጊዜ ወደ 
ጊዜ እየተንሰራፋ እና ሥር እየሰደደ የመጣው የሙስና 
ወንጀል እና ብልሹ አሠራርም ሕዝብ በመንግሥት 
አሠራሮች ላይ እምነት እንዲያጣ እና እንዲያማርር 
ምክንያት ከሆነም ሰነባብቷል። 

በቀጣይም ዘረፋው በዚሁ ከቀጠለ የአገርና 
የህዝብን ንብረት ተደራጅተው የሚመዘብሩ 
ስግብግቦች አገሪቷን እራቁት እንዳያስቀሯትና ህዝቡን 
የበለጠ እንዳያማርሩት ያሰጋል። ይህ እንዳይሆን 
የስጋት ምንጮችን ከስሩ ማድረቅ የሁሉንም 
ርብርብ ይጠይቃል። ለዚህም የህልውና አደጋ ሆኖ 
ያፈጠጠብንን ሙስና በጽኑ ለማውገዝ በአገር ደረጃ 
የተጀመረውን የጸረ-ሙስና ትግል መታገል ከእያንዳንዱ 
ዜጋ ይጠበቃል። 

ለአገራዊ  ተስፋ  የጸረ-ሙስና ትግሉን መደገፍ  ከሁሉም ይጠበቃል

በተለይም 
በመንግሥት 

መዋቅር ውስጥ መሽጎ 
‹‹ሲሾም ያልበላ ሲሻር 
ይቆጨዋል›› አይነት 

ጨዋታ የሚጫወተውን 
ወደፊት አምጥቶ ተጠያቂ 
ለማድረግ ከህዝቡ ይልቅ 
የአመራሩ ቁርጠኝነት ለነገ 

የሚተው አይደለም። 
የማያዳግምና አስተማሪ 

የሆነ እርምጃ 
መውሰድም ተገቢ ነው 

ሳይንስና ቴክኖሎጂ  

ወርቅነሽ ደምሰው

17ኛው  ዓለም አቀፍ  የበይነ መረብ  አስተዳደር ጉባኤ 
በኢትዮጵያ አስተናጋጅነት ባለፈው ህዳር ወር መጨረሻ 
መካሄዱ ይታወሳል። በኢንተርኔትና ከኢንተርኔት ጋር 
ተያያዥ በሆኑ ጉዳዮች ላይ የሚመክረው ይህ ጉባኤ 
በማዘጋጀት በርካታ ጠቀሜታዎችን ማግኘት እንደሚቻል 
ሲጠቆም የነበረ ሲሆን፣ እንደተባለውም ኢትዮጵያም 
ከጉባኤው ብዙ  ማትረፏ እየተገለጸ ይገኛል።

ጉባኤው የብዙ አገራትን ልምዶች መቅስም 
የተቻለበት እና የተገኙ ልምዶችም ኢትዮጵያ በዲጅታሉ 
ዘርፍ  እያከናወነች  ለምትገኘው ተግባር  አጋዥ 
መሆኑም ታምኖበታል፤ ይህንን ልምድ  ወደ ፖሊሲ  
በመቀየር መስራት እንደሚያስፈልግ የዘርፉ ባለሙያዎች 
ይጠቁማሉ። በተለይ ዲጂታል ኢኮኖሚውን  በአጭር ጊዜ  
ውስጥ ለመገንባት ትልቅ መሳሪያ መሆኑንም ይናገራሉ። 

የጉባኤው በኢትዮጵያ መካሄድ ለኢትዮጵያ በርካታ 
ፋይዳዎች ያሉት ስለመሆኑ ከጉባኤው በፊትም በሁዋላም 
በመንግስትም በኩል በተደጋጋሚ ተገልጧል።  በጉባኤው 
ማጠቃለያ ላይ የተገኙት ምክትል ጠቅላይ ሚኒስትርና 
የውጭ ጉዳይ ሚኒስትር አቶ ደመቀ መኮንን ጉባኤው 
ለቀጣይ የበይነ መረብ አስተዳደር ግብአት የሚሆን 
ሀሳብ መለዋወጥ የተቻለበት መሆኑን አስታውቀዋል። 
በጉባኤው የተነሱት ሀሳቦች ለሁሉም አገሮች ጠቃሚ 
መሆናቸውን ገልጸው፣ አገሪቱም ስኬታማ ጉባኤ ማካሄድ 
መቻሏን ተናግረዋል። 

ጉባኤው በዘርፉ ባለሙያዎችም አድናቆት 
ተችሮታል። የግሎባል ኢንፎርሜሽን ቴክኖሎጂ  
ባለሙያው  አቶ አበበ በቀለ  የጉባኤው ተሳታፊ ነበሩ። 
እሳቸው እንደሚሉት፤ ለ17ኛ ጊዜ በዓለም አቀፍ ደረጃ  
የተካሄደው  የበይነመረብ ጉባኤ በኢትዮጵያ በመካሄዱ 
ብዙ ጥቅሞች ተገኝተውበታል።

የአገሪቷን ገጽታ  ከመገንባት አኳያ ብዙ ጠቀሜታዎች 
አሉት፤ ብዙ ኢትዮጵውያን  ልምድ  የቀሰሙበት 
መድረክም ነው። ይህንን እድል ሳያገኙ ቀርተው ወደ 
ውጭ አገር ሄደው ስብሰባውን  መካፈል የማይችሉ ብዙ 
ኢትዮጵያውያን  እዚህ በመካሄዱ በአካልም ሆነ በርቀት 
ሆነው እንዲሳተፉ ማድረግ  ያስቻለ  መሆኑን ተናግረዋል። 

 የዓለምን  የምጣኔ ሀብት ልህቀትና የሰዎችን የዕለት 
ተዕለት እንቅስቃሴዎች ከሚያቀላጥፉት ነገሮች  መካከል  
ዋንኛው ኢንተርኔት መሆኑን ጠቅሰው፣ ኢንተርኔት 
ተደራሽ እንዲሆን ማድረግ እንደሚገባ አቶ አበበ 
አስታውቀዋል፤ በእኛ አገር  ኢንተርኔት ተደራሽ ለማድረግ 
ያለውን  ውጣ ውረድ ለመፍታት  ብዙ ርቀት መሄድ 
እንደሚጠይቅ  ጠቅሰው፤  እንደዚህ አይነቶቹ ጉባኤዎች 
መካሄዳቸው የሌሎች አገራት ተሞክሮ የሚንሸራሸር 
እንደመሆኑ የመፍትሔ አቅጣጫ የሚመላከትበት 
እንደሚሆንም ጠቁመዋል። 

ከዚህ በተጨማሪም ጉባኤውን ሊሳተፉ ከመጡ 
ዓለም አቀፍ አገራት ተሳታፊዎች ጋር በኢንቨስትመንት፣ 
በእውቀት እንዲሁም ቴክኒካል በሆኑ  በርከት ባሉ 
ጉዳዮች  ላይ የእርስ በእርስ ግንኙነት የተፈጠረበት 
መድረክ እንደሆነም አንስተዋል። በተለይ በጉባኤው 
ተሳታፊ የሆኑ ኢትዮጵያውያን ብዙ ልምድ አግኝተዋል 
ብለው እንደሚያምኑ ነው የገለጹት።  ያገኙት ልምድ 
የሚጠቀሙበት እንደሆነና ለወደፊትም  ሥራቸው  
መልካም እድል ይከፍታል ብለው እንደሚያመኑም 
ተናግረዋል። 

‹‹እኔ በግሌ  ብዙ ተጠቃሚ ሆኛለሁ›› የሚሉት 
አቶ አበበ፣ በጉባኤው  ከተገኙ ከሠላሳ  በላይ አገራት 
ተሳታፊዎች ጋር ከመተዋወቅ ባለፈ አብረን ተወያይተናል፤ 
በዚህም የልምድ ልውውጥ አድርገናል፤ እኔም ብዙ ልምድ 
አግኝቻለሁ ሲሉ ያብራራሉ።  ‹‹ከእኔ ጋር ከተለያዩ አገራት 
የመጡ ተሳታፊዎች ብሄራዊ ሙዚየምን፣ ሳይንስ ሙዚየም 
እና የኢንቨስትመንት ቢሮን እንዲጎበኙ  በማድረግ ከአገር 
ገጽታ ግንባታ አኳያም  የራሴን አስተዋፅኦ አበርክቻለሁ 
››ሲሉም ተናግረዋል። 

ወደ ኢትዮጵያ ሲመጡ የነበራቸው አመለካከትና 
እዚህ መጥተው ከተመለከቱ በሁዋላ ያላቸው አመለካከት  
በእጅጉ  መለያየቱንም ገልጸዋል። በተመለከቱት  ነገር 

ደስተኛ መሆናቸውን ሲገልጹ መስማታቸውንም 
ባለሙያው ተናግረዋል።  በኢትዮጵያ ሰላም፣ በህዝቡ 
እንግዳ ተቀባይነትና  የምግብ መጣፈጥ  እጅግ በጣም  
መደነቃቸውን  ሲናገሩ መስማታቸውንም ነው የገለጹት። 

ስለኢትዮጵያ  በውጭ ሚዲያዎች  በሀሰት ሲሰራጩ  
የነበሩ መረጃዎች ሀሰት መሆናቸውን ተሳታፊዎቹ 
እንዲገነዘቡ  ማስቻሉንም ተናግረዋል። ከጉባኤው 
ኢትዮጵያ እንደ አገር  ብዙ ተጠቅማለች የሚሉት አቶ 
አበበ፣ በተለይ ከአገር ገጽታ  አንጻር አሁን ያላትን የሰላም 
ሁኔታ፣  የቱሪዝም መስህቦቿን እንዲሁም እያከናወነች 
ያለቻቸው ተግባራት እንዲታወቁ ያደረገችበት 
እንደነበርም አመላክተዋል። እንግዶቹም ኢትዮጵያ አሁን 
ላይ  እያሳየች ያለችውን እድገት በማየት ከአምስት ዓመት 
በኋላ ተመልሰን ስንመጣ  ላናውቃት እንችላለን፤ ከእነ 
ጃፓን  የማታንስ አገር ሆና ነው የምናያት እስከማለት 
የደረሱ እንዳሉም ነው የጠቆሙት።

ኢትዮጵያ በዚህ ወቅት እንደዚህ አይነት ዓለም አቀፍ 
ጉባኤ  አካሄዳ   በሰላም ማጠናቀቋ ትልቅ ስኬት መሆኑን 
ጠቅሰው፣  ስለአገሪቱ  የተሳሳተ አመለካከት  የያዙ የዓለም 
አገራትን አመለካከት  መለወጥ የሚያስችል እንደሆነም 
አመላክተዋል። በተጨማሪም  ከኢኮኖሚ ፋይዳም 
አንጻር በተገኘው የዶላር ገቢ አገር ተጠቃሚ መሆኗን 
ተናግረዋል።፡

አቶ አበበ እንደሚሉት፤ በ17ኛው ዓለም አቀፉ የበይነ 
መረብ አስተዳደር ጉባኤ ላይ ለውይይት የቀረቡት  አምስት 
አጀንዳዎች ወሳኝና ጠቀሜታቸው የጎላ ነው። ከእነዚህም  
በኢንተርኔት ዙሪያ የሚያጠነጥኑት አጀንዳዎች አንደኛው  
ሁሉንም ሰው በማገናኘት ሰብዓዊ መብቶችን  መጠበቅ 
የሚመለከት ሲሆን ሁለተኛው ተጠያቂነት በሚያስከትል 
መልኩ ደህንነትን  በመጠበቅ ነው፤ ሦስተኛው መረጃዎች 
በአግባብ ማስተዳደር የግል ሚስጥር መጠበቅ ሲሆን 
አራተኛው አርተፊሻል ኢንተለጀንሲን ጨምሮ  የተለያዩ 
ቴክኖሎጂዎችን ተደራሽ ማድረግ  ይመለከታል። 
የመጨረሻውና አምስተኛው የኢንተርኔት መቋራረጥ 
እንዳይኖር ተጠያቂነት በሰፈነ መልኩ እንዲካሄድ  
ማድረግ  የሚመለከቱ  ወሳኝ ጉዳዮች ላይ ውይይቶች 
ተካሂደዋል። 

በተለይ የኢንተርኔት መቋራረጥ የሚከሰተው 
በተለያዩ ምክንያቶች ሊሆን እንደሚችል ጠቅሰው፤  
በአሁኑ  ላይ ኢንተርኔት  የለም ማለት ሥራ የለም  ማለት 
እንደሆነም ነው ያመለከቱት። ምክንያቱም ባንኮች 
ሆነ ሌሎች መሠረተ ልማቶች በአብዛኛው ሥራቸውን 
የሚሰሩት በኢንተርኔትና በኢንተርኔት አማካኝነት 
ነው ይላሉ። ስለሆነም በእኛም አገር  በዲጅታል ዘርፉ 
የተጀመሩት ሥራዎች በእጅጉ አበረታች መሆናቸውን 
ባለሙያው ጠቅሰው፣ ወደፊት ደግሞ በተሻለ መልኩ 
ሰርቶ  ተምሳሌት ማድረግ እንደሚገባም ጠቁመዋል።

‹‹ኢትዮጵያ አሁን ላይ በኢንተርኔት ተደራሽነቱም 
ሆነ ተጠቃሚነት ረገድ የተሻለ አገልግሎት እየሰጠች ነው›› 
የሚሉት አቶ አበበ፤ ለአብነት ከውጭ አገራት ከመጡ 
ከጉባኤው ተሳታፊዎች  ጋር  ወደ ከተማ ወጣ በማለት 
ኢንተርኔት እንዲጠቀሙ አድርገናል ሲሉም ተናግረዋል። 
ተሳታፊዎቹ በዚያ ባገኙት የኢንተርኔት አገልግሎት 
ፍጥነት ሲያደንቁ ተመልክቻለሁ ሲሉ አብራርተዋል። 
በእነሱ  አገር እንኳን እንደዚህ ብዙ የማይቋራረጥ 
ኢንተርኔት አቅርቦት እንደሌለ በመናገር አድናቆታቸውን 
ሲቸሩ  ማስተዋላቸውን ያስረዳሉ።

 እንደ እሳቸው ገለጻ፤ ኢንተርኔት ከብዙ ነገሮች ጋር 
የሚያያዝ በመሆኑ በተለያዩ ምክንያቶች የኢንተርኔት  
መቋራረጥ አያጋጥምም ማለት አይደለም፤ በተለይ እንደኛ 
አገር ሁኔታ  በኢንተርኔት ላይ የሚደርሰውን መቋራረጥ  
በኛ አገር ብቻ መቆጣጠር  አንችልም፤ ምክንያቱም  
ኢንተርኔት አገር  የለውም፤ አባት የለውም፤ አስተዳደር 
የለውም። ለዚህምነው ይህ የኢንተርኔት አስተዳደር ጉባኤ 
ያስፈለገበት ምክንያት። የዓለም አገራት በአንድ  መድረክ 
ተሰብስበው  ከመምከርም በላይ ለፖሊሲ አውጪዎች  
ግብዓት የሚሆን ምክረ ሀሳብ የሚያቀርቡትም ለዚህ ነው 
ሲሉ አቶ አበበ የሚናገሩት። 

አሁን ላይ ያለው የኢንተርኔት ተደራሽነት ተስፋ ሰጪ  
መሆኑን ጠቅሰው፣ በአገራችን ሲሰራበት በቆየው ሁኔታ  

ኢትዮ ቴሌኮም ብቻ ይዞ ለሁሉም ተደራሽ ማድረግ 
አይችልም ነበር ሲሉ ያስገነዝባሉ። ተደራሽነትን ማስፋት 
ፋይናንስ፣ እውቀት እንዲሁም ምቹ አስተዳደር ይፈልጋል 
ይላሉ። የቴሌኮም ዘርፉ ለግል ሴክተርም መፈቀዱ 
ተደራሽነቱን በጣም ያሰፋዋል ነው ያሉት። 

ኢንተርኔት ለሁሉም ነገር መሠረት ነው የሚሉት 
አቶ አበበ፤  ኢንተርኔትን ተደራሽ ማድረግ የአንድ ተቋም 

ኃላፊነት ብቻ እንዳልሆነም ጠቅሰው፣ የሁሉም ተሳትፎ 
ወሳኝ መሆኑን አስታውቀዋል።

የእኛ አገር ቴክኖሎጂ  በሌሎች አገራት ቴክኖሎጂ 
ላይ የተመሠረተ  ስለሆነ ሲፈልጉ ይሰጡናል፤ ሲፈልጉ 
ሊከለክሉንም  ይችላሉ ያሉት አቶ አበበ፣ ለወደፊቱ 
ግን ራሳችንን የምንችልበትን መንገድ ለማመቻቸት 
መሥራት ይገባል ይላሉ። ይህንን ለማድረግ ደግሞ 
ቴክኖሎጂ፣ ፋይናንስ እና እውቀት  አስፈላጊ መሆናቸውን 
ጠቁመዋል፤ በአንድነትና በትብብር  በመሥራት ሁላችንም 
የሚጠበቅብንን  ኃላፊነት መወጣት ከቻልን በበይነ 
መረብ ቴክኖሎጂ አጠቃቀም ህብረተሰቡን አሁን ካለበት 
የቴክኖሎጂ ግንኙነት በማውጣት ወደ ከፍተኛ ደረጃ 
ማድረስ ይጠበቅብናል ብለዋል።

እንደዚህ አይነት ጉባኤዎች በሚዘጋጁበት ጊዜ የአገር 
ገጽታ ፣የህዝብን ባህልና እሴቶች በማውጣት በደንብ 
መሥራት ይገባል ያሉት አቶ አበበ፤ በመንግሥት በኩል 
ለአገር የሚያመጣውን ፋይዳ በተመለከተ የግንዛቤ 
ማስጨበጥ ሥራ መሥራት እንዳለበት ነው ያስገነዘቡት። 
ሚዲያዎች በዚህ ዙሪያ ሰፋ ያለ መረጃ በመዘገብ 
ለህብረተሰቡ ግንዛቤ መፍጠር  እንዳለባቸው ጠቁመው፤ 
ከዚህ በላይ ተባብረን በአንድነት ከሰራን አገራችንን 
ማሳደግ እንችላለን ብለዋል።

የበይነ መረብ /ኢንተርኔት/ ባለሙያው  አቶ 
ሀብታሙ ዳምጤ በበኩላቸው የ17ኛው የበይነ መረብ 
ጉባኤ ኢትዮጵያ ብዙ አትርፋለች በማለት የአቶ አበበን 
ሀሳብ የሚያጠናክር ሀሳብ ሰንዝረዋል። የበይነ መረብ 
ጉባኤው  በዘርፉ መሠራት ላለባቸው በርካታ ሥራዎች 
በር ከፋች  መሆኑን ገልጸዋል።

እንደ አቶ ሀብታሙ ገለጻ፤ ኢትዮጵያ በኢንተርኔት 
ብቻ በመታገዝ ብዙ ዶላር ወደ አገር ማስገባት 
ትችላለች፤  የሌሎች አገራትን  ተሞክሮ ለተመለከተ 
ሌሎች የኢንተርኔት አይነቶችን ሳይጨምር ከዩቲዩብ ብቻ 
ከፍተኛ መጠን ያለው የውጭ ምንዛሬ ሊገኝ ይችላል። 
ኢትዮጵያም  ቡና፣ ሥጋ እና ሌሎች የምርቶች አይነቶች 
ወደ ውጭ ልካ ከምታገኘው ገቢ የማይተናነስ ገቢ 
በዩቲዩብ ብቻ በመጠቀም  ማግኘት ይቻላል።

ይህንን ለማድረግ አሁን ላይ ያለው ነገር በቂ ስላለሆነ 
በመንግሥት ደረጃ  በፖሊሲ   መታየት ያለባቸው 
ጉዳዮች ታይተው መስተካከል እንዳለባቸው ጠቁመዋል። 
ለአብነት አሜሪካ  ከ50 ሚሊዮን በላይ በዩቲዩብ እይታ 
ያላቸው ሰዎች  ቁጭ ብለው  ነው ዶላሩን  የሚያገኙት። 
ኬንያም በቴክኖሎጂ መስክ  በብዙ መልኩ ተጠቃሚ  
መሆኗንም ይጠቅሳሉ።

 በኢትዮጵያም ከቀረጥ ነጻ ካሜራ እያስገቡ 
በኢትዮጵያ ፊልም፣ ሙዚቃ እየሰሩ በጣም ብዙ  
አሳታሚዎች፣ ፕሮዲውሰሮች ተጠቃሚ እንደሆኑም 
ጠቅሰው፣ አንድ ዶላር  ግን ለኢትዮጵያ ጠብ እየተደረገላት 
እንዳልሆነ ጠቁመዋል። ይህም የሆነው  ምንም አይነት 
አስገዳጅ  ሕግ ባለመኖሩ በቀላሉ ማግኘት የሚቻለውን  
ዶላር ማግኘት አልቻልንም ሲሉ   አስረድተዋል።

ይህ የበይነመረብ አስተዳደር ጉባኤ ብዙ ልምዶችንና 
ተሞክሮዎች የተቀሰመበት መሆኑንም ተናግረው፣ 
የተገኘውን ተሞክሮ  ወደእኛ አገር በማምጣት ተግባራዊ  
በማድረግ  ብዙ ማትረፍ እንደሚቻልም ተናግረዋል። 
ዘርፉ ትልቅ ዘርፍ እንደሆነና በጣም ቢሰራበት የገቢ 
ምንጭ መሆን  እንደሚችልም አመልክተዋል።

እንደ እሳቸው ገለጻ፤ በዚህ ዘርፍ ወደፊት ለመውጣት 
የሚያስፈልገው ሥራና ሥራ ብቻ ነው፤ በዘርፉ የተለያዩ 
ሰምምነቶች  ማድረግና  ዘርፉን ለማጠናከር የሚረዱ 
ሥራዎች መሥራት አለባቸው። በአብነትም ህንዶችን 
ይጠቅሳሉ፤ ህንዶች  አሥር ላብቶፕ ላይ ዩቲዩብ  ከፍተው 
ይቀመጣሉ፤ ለዚህ ምክንያታቸው ብዙ ተመልካች 
አግኝተው  ዶላር  ወደ አገራቸው ለማስገባት ነው ሲሉ 
ያብራራሉ። 

በኛ አገር ብዙ መሥራት እየቻልን እንዳንሰራ 
የሚያደርጉ አሠራሮች አሉ ሲሉ ጠቁመው፣ ይህን 
በማስወገድ ብዙ መሥራት የምንችልበትን ሁኔታ 
መመቻቸት አለበት ይላሉ። አገሪቱ በዘርፉ ተጠቃሚ 
እንድትሆን የሚመለከተው አካል ኃላፊነቱን በመውሰድ  
ብዙ መሥራት እንደሚጠበቅበትም አመልክተዋል።

የዲጂታል ዘርፉን በጉባኤው ተሞክሮዎች

ኢንተርኔት ከብዙ ነገሮች ጋር 
የሚያያዝ በመሆኑ በተለያዩ 
ምክንያቶች የኢንተርኔት  
መቋራረጥ አያጋጥምም ማለት 
አይደለም፤ በተለይ እንደኛ 
አገር ሁኔታ  በኢንተርኔት ላይ 
የሚደርሰውን መቋራረጥ  በኛ 
አገር ብቻ መቆጣጠር  አንችልም፤ 
ምክንያቱም  ኢንተርኔት አገር  
የለውም፤ አባት የለውም፤ 
አስተዳደር የለውም። 
ለዚህምነው ይህ የኢንተርኔት 
አስተዳደር ጉባኤ ያስፈለገበት 
ምክንያት

አስቴር ኤልያስ

የጋራ የሆነች እና ለሁሉም የምትመች አገር ለመፍጠር  
ምሁራን የበኩላቸውን ሚና እንዲወጡ የኢፌዴሪ 
ጠቅላይ ሚኒስትር ዶክተር ዐቢይ አሕመድ ሰሞኑን በአገር 
አቀፍ የምሁራን የምክክር መድረክ ላይ ማሳሰባቸው 
ይታወቃል።

መንግሥት ከምሁራን ጋር የሚሠራውም ሆነ ምሁራን 
ከመንግሥት ጋር የሚሠሩት ለጋራ የአገር ጥቅም ነው 
ሲሉ  ጠቅላይ ሚኒስትሩ ጠቅሰው፤ ይህ በመሆኑ የጋራ 
የሆነች፣ ሁሉም ሰው ሀብት የሚያፈራባትን እና ለሁሉም 
የምትመች አገር መፍጠር ከሁሉም ይጠበቃል ብለዋል።

ለሁሉም  የምትመችና የጋራ የሆነች አገር ሲባል 
እንደ ኢትዮጵያ ብዝኃ ባህል፣ ብሔርና ሐይማኖት 
ያላቸው አገሮች ህብረ ብሔራዊ ፌደራሊዝም ተመራጭ 
የመንግሥት አወቃቀር መሆኑ ይታወቃል። ይህም 
አወቃቀር ሁሉም አካባቢዎች ራሳቸውን እንዲያደራጁና 
እንዲያለሙ በማድረግ ረገድ ከፍተኛ አስተዋጽኦ 
ማበርከቱ ይገለጻል። ሁሉም ማንነቶች ሊከበሩና 
ሊጠበቁ የሚችሉት አገርና ሕዝብ እስካለ ድረስ 
በመሆኑ ሁሉም ኢትዮጵያውያን በጋራ አብሮ ለመኖር 
የሚያስችል እሴቶቻቸውን የበለጠ መጠበቅና መገንባት 
እንደሚጠበቅባቸውም ነው መረጃዎች የሚያመለክቱት። 

ለሁሉም የምትመች አገር በመፍጠር አገር ግንባታ 
ውስጥ የምሁራን ሚና ምን መሆን አለበት ስንል 
ያነጋገርናቸው በዋቸሞ ዩኒቨርሲቲ የስነ ዜጋና ስነ ምግባር 
ትምህርት ክፍል የፖለቲካል ሳይንስና ዓለም አቀፍ 
ግንኙነት መምህር እና የትምህርት ክፍሉ ኃላፊ አቶ 
ሙሉዓለም ኃይለማርያም እንደሚሉት፤ እስካሁን ባለው 
ደረጃ አገሪቱ ለሁሉም የምትመች ናት ወይ ብሎ ለመናገር 
ይከብዳል። ለዚህ ምክንያቱ ደግሞ እስካሁን የተመጣበት 
መንገድ ሲፈተሽ የተወሱኑ የብሔሮች የበላይነት ስለነበር 
ነው።

‹‹በእኔ ግምገማ እስካሁን የመጣንበት መንገድ ብዝሃ 
እንደመሆናችን ብዙ ቋንቋ፣ ኃይማይኖትና ብሔርም 
እንደመሆናችን ለሁሉም የሚመች አገር ፈጠርን ወይ 
ተብሎ የሚጠየቅ ከሆነ ምላሹ አልፈጠርንም ነው።›› 
ይላሉ። ለዚህ በምክንያትነት ያስቀመጡት የአንዱ 
የበላይነት የበዛበት እንደነበር ነው። ይህን አሰራር ደግሞ 
በየተቋሞች ጭምር ሁሉ ሲሰራበት የቆየ ነበር ብሎ 
መውሰድ ይቻላል። ስለዚህ ወይ የአንድ ኃይማኖት 
አሊያም የአንድ ብሔር የበላይነት ሲታይባት የቆየች አገር 
ናት ሲሉ ነው ያስረዱት።  

አቶ ሙሉዓለም እንደሚሉት፤ የአንድ ብሔር 
ወይም ኃይማኖት የበላይ የሚሆንበት ምክንያቶቹ ብዙ 
ናቸው፤ አንዳንዶቹ መዋቅራዊ ናቸው። በስርዓት ውስጥ 
የነበረ ወይም በፖሊሲ የታጀበ ስለነበረ በግልጽ የአንድ 
ቋንቋ እና የአንድ ኃይማኖት የበላይነት ነበር። በተለይ 
ከአጼ ኃይለስላሴ ዘመነ መንግስት ቀደም ብሎ ያሉትንና 
ራሳቸውን ኃይለስላሴንም ጨምሮ መመልከት ከተቻለ 
በሕገ መንግስት ሳይቀር አገሪቱ የአንድ ብሔር ብሎም 
የአንድ ኃይማኖት እድትመስል በደንብ ተሰርቶበት ነበር 
ብሎ መናገር ይቻላል።

ከዚያ በኋላ በነበሩት መንግስታት መጠነኛ 
ማሻሻያዎች ለማድረግ ተሞክሯል የሚሉት አቶ 
ሙሉዓለም፣ ለምሳሌ በደርግ ጊዜ የመጀመሪያ ኢትዮጵያ 
የብዝሃ አገር ናት የሚለውን እውቅና ያገኘነው ከ1986 
እኤአ አካባቢ መሆኑን ተናግረዋል። ይሁንና በዛም ጊዜ 
ቢሆን ሁሉንም የሚወክል እና ሁሉን የሚመስል ነገር  
ላይ አልተሰራም ይላሉ። የሐሳብ የበላይነት፤ የቋንቋ እና 
የኃይማኖት ልዩነት ላይ መከባበር አልነበረም በማለት 
ያስረዳሉ። 

የኢህአዴግ መንግስት ከመጣ በኋላ በሕዝቡም 
ጭምር እውቅና የተሰጠው ሁኔታ ስለነበር በተግባርም 
ተሰርቶ ነበር ማለት ይቻላል፤ እንዲህም ሲባል የተወሰነ 
ደረጃ መሄድ ተችሏል። ያለጥርጥር 50 በመቶ ያህል 
ለሁሉም የምትመች አገር ለመስራት የሁሉንም ቋንቋም 
ሆነ ኃይማኖት በማክበር ረገድ የተወሰነ ደረጃ ለመሄድ 
መሞከሩን አቶ ሙሉዓለም ገልጸዋል። ይሁንና ይላሉ፤ 
በዚህ ውስጥም ልዩነቶች ነበሩ። አንዱ የበላይ ሌላው 
ደግሞ የበታች የሚመስሉ ነገሮች ታይተዋል ሲሉም 
ያመለክታሉ። ስለዚህ እስካሁን የመጣንበት መንገድ 

ሲፈተሽ ለሁሉም የምትመች አገር አለመፈጠሩን 
ያስረዳሉ።

በሲቪል ሰርቪስ ዩኒቨርሲቲ የሚያስተምሩ የፖሊሲ 
መምህር ዶክተር ደረጀ ተረፈ በበኩላቸው፤ ጠቅላይ 
ሚኒስትሩ ለሁሉም የምትመች አገር ለመፍጠር ሁሉም 
ምሁራን የበኩላቸውን ሚና መወጣት አለባቸው 
የሚለውን ሐሳብ ቢቀበሉትም የምሁሩ ሚና እንደ 
ሌላው የኅብረተሰብ ክፍል እንጂ ከሌላው የተለየ ተደርጎ 
መወሰድ የለበትም ባይ ናቸው። ምሁሩ፣ ከማንኛውም 
ዜጋ የሚጠበቅ አይነት ሚና ነው ያለው እንጂ የተለየ 
አይደለም ባይ ናቸው። ምሁራኑ ራሱ አንዱ የኅብረተሰብ 
አካል እንደመሆኑ  ከሌላው ለይቶ ማየት አይቻልም። 
ምክንያቱም ምሁሩ አንዱ የኅብረተሰቡ አካል እንጂ የተለየ 
ሚና እንዳለው መግለጽ አግባብ አይደለም ብለዋል።

ይሁንና እንደማንኛውም የኅብረተሰብ አካል ደግሞ 
ማበርከት ያለበትን ማበርከት ይኖርበታል የሚሉት ዶክተር 
ደረጀ፣ ትንሽ ለየት የሚያደርገው ነገር ቢኖር በትምህርት 
ዓለም በተለይ በጥናትና ምርምር አካባቢ ስለሚገኝ ይህንን 
ተጨማሪ ነገር እንደግብዓት በማናቸውም መንግስት 
በሚያወጣቸው ፖሊሲዎችና የፖሊሲ ስትራቴጂዎች ላይ 
ሊሰጥ ይችላል ተብሎ ቢወሰድ መልካም ነው ብለዋል። 
አለበለዚያ ምሁሩን በጣም የተለየ በማድረግና ለአገር 
የሚያበረክተው እርሱ ብቻ እንደሆነ አድርጎ ማሰብ ተገቢ 
አለመሆኑን ጠቅሰው፤ ሁሉም በየተሰማራበት ዘርፍ 
አገርን ያገለግላል ሲሉ ተናግረዋል። 

እርሳቸው እንዳሉት፤ የመከላከያ አባላት፣ የጸጥታ 
አካላት ሌሎችም አገርን ያገለግላሉ፤ ሕይወታቸውን 
ጭምር ይሰጣሉ። አርሶ እና አርብቶ አደሩ እንዲሁም 
ነጋዴውና ሌላውም በተመሳሳይ አገርን ያገለግላሉ። 
ስለዚህ ለአገር እድገት ሁሉም የየራሱን አስተዋጽኦ 
ያበረክታል። ስለዚህ የምሁሩን ብቻ ነጥለን የምናወጣ 
ከሆነ የሌሎችን አስተዋጽኦ አሳንሰን እንዳየን ሊቆጠር 
ይችላልና ጥንቃቄ ማድረግ ተገቢ ነው።

በለጋ እድሜ ላይ ያሉትን ዜጎች የሚቀርጹት ምሁራን 
ናቸው የሚለው አባባል  በራሱ  መስተካከል እንዳለበት 
ይናገራሉ። ለዚህም በምክንያትነት ያስቀመጡት አንድን 
ዜጋ የሚቀርጸው በአጠቃላይ ኅብረተሰቡ  ነው፤ 
ህጻናቱንና ወጣቱን ሁሉ አጠቃልሎ ለትምህርት ቤትና 
ለትምህርት ቤት ሰዎች ሰጥቶ መምህራን ናቸው ወጣቱን 
መቅረጽ ያለባቸው መባሉን አይቀበሉትም። ለዚህም 
ምክንያት ያሉትን ሲናገሩ፤ ትምህርት ቤት አንዱ ነው 
እንጂ ብቸኛው ባለመሆን ነው። ዜጎችን በመቅረጽ ረገድ፤ 
ህጻናት ይወለዳሉ፤ ወላጆቻቸው ዘንድ ያድጋሉ፤ ከዛ 
ወደትምህርት ቤት ይመጣሉ። ትምህርት ቤት ውለው 
የሚመለሱት ደግሞ ወደወላጆቻቸውና ኅብረተሰቡ ነው። 

ትምህርት ቤት የሚያሳልፉት  በቀን አምስትና ስድስት 
ሰዓት ሊሆን ይችላል። የቀረውን ሰዓት የሚያሳልፉት 
ግን ወላጆቻቸውና ኅብረተሰቡ መካከል ነው። ስለዚህም 
ሁሉንም ነገር ለመምህራን መሰጠት የለበትም፤ እንዲያ 
ከሆነ ሌሎች የበኩላቸውን ከመወጣት ይልቅ ለመምህራን 
ብቻ ወደመተው ይመጣሉ ሲሉ ስጋታቸውን ይገልጻሉ። 

ዶክተሩ እንደሚሉት፤ በእርግጥ በትምህርት ቤት 
ሲሆን መምህራን መሪ ናቸው፤ በቤት እና በአካባቢ ደግሞ 
ወላጆች እና ማኅበረሰቡ መሪ ናቸው፤ ስለዚህ መምህራን 
ሚና የሚኖራቸው በቦታቸው ብቻ ነው፤ ያንን ሚና 
መጫወት አለባቸው፤ የተቀረውን ድርሻ ደግሞ ሁሉም 
የየበኩሉን መወጣት አለበት። ስለዚህ ምሁሩ  አገር  
ወደተቀመጠው ግብ እንድትደርስ ከሌሎቹ ጋር በመሆን 
ትውልድን የመቅረጽ ኃላፊነቱን ሊወጣ ይገባል።  

ስለዚህ አገር የምትደርስበትን ግብ ለማሟላት 
ከሚመለከታቸው አካላት ጋር በቅንጅት ምሁሩ መስራት 
አለበት። እያንዳንዱ አገር እንድትገነባ የሚጠበቅበትን 
የእውቀት፣ የክህሎት እንዲሁም ደግሞ የአስተሳሰብ 
ለውጥ በማምጣቱ ረገድ የየድርሻውን ሲወጣ አገር 
የጋራ ብሎም ምቹ መሆን ትችላለች። የሚያስፈልገውን 
ነገር ከሌሎች ጋር ሆኖ መፈጸምም ይቻላል። ክህሎትና 
እውቀት በልዩነት የሚፈልግበት አካባቢ ደግሞ እሱን 
ማበርከት ነው። ሁሉም ለአገርና ለሕዝብ የሚሆነውን 
ነገር ማበርከት ብሎም አገርም እንዲሻሻል፤ ሕዝቡም 
ከጉስቁልና እና ከድህነት እንዲወጣ ማድረግ ነው፤ ይህ 
መሆን ያለበት የሁሉም ዓላማ ነው። ስለዚህም አገርን 
የምንገነባው ሁላችንም ተባብረን ነው እንጂ ለአንድ 
ለተወሰነ ክፍል በመተው የሚመጣ ውጤት አይኖርም። 
በዚህ አይነት አግባብ መጓዝ ከተቻለ በጋራ ስራ አገር 
ትገነባለች፤ ሕዝብም ሕይወቱ ይሻሻላል የሚል እምነት 
አላቸው።

አቶ ሙሉዓለም፣ በግሌ ሁሉም ነገር በሰላማዊ 
መንገድ ይፈታል የሚል እምነት አለኝ ይላሉ፤ አንዳንዶችን 
ነገሮች ስመለከት ለምሳሌ ባለፉትም ሁለት ዓመታት 
መሳሪያ ተሸክሞ ወደጦርነት  የገባበት አንዱ ምክንያት 
ብዬ የማስበው አገሪቱ ለሁሉም የምትመች አገር 
ካለመሆኗ የተነሳ ነው የሚል ግምገማ አለኝ። ስለዚህ ልክ 
አንድ ቤት ውስጥ እንደሚኖር ሰው ለሁሉም የምትመች 
አገር እንድትኖረን ከተፈለገ ልዩነቶቻችንን ወደ አንድ 
ለማምጣት የሚያስችል ጉዳይ ላይ መስራት ይጠበቅብናል 
ባይ ናቸው። 

ነገር ግን ይላሉ፣ ይህንን ማድረግ የማንችል 
ከሆነና ለሁላችን የምትመች አገር መፍጠር የማንችል 
ከሆነ ጫካ የገባውም ‹ራሴን ችዬ ለራሴ የምትመች 
አገር እመስርታለሁ፤ እስከመጨረሻውም እዋጋለሁ።  
እስከመጨረሻው የራሴን አገር እስከመመስረት እተጋለሁ› 
የሚል አካል መፈጠሩ አይቀርም በማለት ያስረዳሉ። 
አንተ አትጠቅምም ብለን ወደጎን የተውነው አካል ነገ 
እየተነሳ የራሱን ብሔር፣ የራሱን ደጋፊዎች ብሎም የራሱን 
ኃይማኖት ተከታዮች ተማምኖ ወደጫካ መግባቱም 
መዋጋቱም ሊቀጥል ይችላል። ይህ ደግሞ ወደፊት 
እበለጽጋለሁ፤ ሀብታም እሆናለሁ ለምትል አገር እንቅፋት 
ነው የሚሆነው። እንደዚህ አይነት ነገር አገሪቱ ወደኋላ 
ከማስቀረት ባለፈ ደሃ ሆና እንድትቀጥል የሚያደርግ ነው 
ሲሉ ስጋታቸውን ይገልጻሉ። 

ስለዚህ ለሁሉም የምትመች አገር ካልተፈጠረ 
አደጋው የከፋ ነው። ከአንድነት ይልቅ የሚለያዩን ነገሮች 
ላይ ማተኮሩ አይቀርም። በዚህ ጊዜ ነገሮችንም በውይይት 
ከመፍታት ይልቅ ጫካ ገብቶ ለመዋጋት ሽብር ለመፍጠር 
የሚንቀሳቀሱ በርካታ አካላት ይፈጠሩና በየሰፈሩ 
ለማዕከላዊ መንግስትም ሆነ ለየክልል መንግስታት 
የማይገዙ የጎበዝ አለቃዎችን እያሰፋን መሄዳችን አይቀርም 
ሲሉ ስጋታቸውን ይገልጻሉ። ነገ ግብር አንከፍልም፤ 
ምክንያቱም የእኔን ምቾት አልጠበቃችሁልኝ፤ አገሪቷ 
ለእኔ አልተመቸችኝም፤ የወሰድኩትን እዳ አልከፍልም 
እያለ የሚቀጥል አካል በየሰፈሩ የሚፈጠር ይሆናል። 
በአገሪቷ ውስጥ መረጋጋትና ሰላም ከመሰፍን ይልቅ 
ወዳለመረጋጋትና ግጭት ብሎም ወደጦርነት የሚኬድበት 
እድል የሰፋ ይሆናል። ስለዚህ አንዱ የተለያየውን 
ማንነታችንን አስተካክለን መቀጠል ከፈለግን በእኔ 
እምነትና ግምገማ መደረግ ያለበት ለሁሉም የምትመች 
አገር መፍጠር ነው ብለዋል። 

ስለዚህ በዚህ አግባብ ድርሻው የሁሉም ነው ይላሉ።
አቶ ሙሉዓለም በበኩላቸው እንደሚሉት፤ ጠቅላይ 

ሚኒስትር ዶክተር ዐቢይ አሕመድ ወደስልጣን ከመጡ 
በኋላ በቃል ብቻ ሳይሆን በተግባር ተቋሞቻችን 
ኢትዮጵያን እንዲመስሉ ጥረዋል። እንዲህም ሲባል 
ሁሉንም እንዲወክሉ፤ የሁሉም ኃይማኖት፣ ብሔር 
እንዲሁም ቋንቋ ተወካዮች እንዲኖሩ ለማድረግ 
ተሞክሯል። እሱም የራሱ የሆነ ደካማ ጎን ግን ነበረው 
ማለት ይቻላል። ለአብነትም ደካማ ጎኑ የሁሉንም ብሔር 
ተወካዮች ማምጣት በሚደረገው ሒደት ውስጥ ለቦታው 
የሚመጥኑ ሰዎች መጥተዋል ወይ? ለዛ ቦታ እውቀቱ 
ነበራቸው ወይ? ከተባለ ግን በዛ በኩል በተወሰነ ደረጃም 
ቢሆን ልክ ያልሆኑ ነገሮች መኖራቸውን ይጠቁማሉ ። 
አሁን ገና ጅምር ላይ ነን። የሚጎድለን ደግሞ በርካታ ነገር 
አለ። 

ስለዚህ ምሁሩ በዚህ ሒደት ውስጥ ምን አይነት 
ድርሻ ነበረው ሲባል የተምታታ ነው ቢባል ይቀላል። 
ወደ አንድ ከሚያመጡን ነገሮች ይልቅ የሚለዩን ነገር 
ላይ ያተኮረ ነበር ባንልንም በመጠኑም ቢሆን በተለይ 
የፖለቲካ ምሁሩ ብቻ ሳይሆን ሌላው የተማረውም 
የሰው ኃይል አንዱን ብሔር ከሌላው ብሔር፤ አንዱን 
ቋንቋ ከሌላው ቋንቋ የሚያለያይ የሚመስሉ ነገሮችን 
በመጠኑም ቢሆን ሚዲያዎችን በመጠቀም አገሪቷ እዚህና 
እዚያ እንድትሆን ያደረጉ አካላት አሉ። በተመሳሳይ 
በመጠኑም ቢሆን ቁጥራቸው አናሳ ሊሆን ይችል ይሆናል 
እንጂ አገሪቷ ወደ አንድ እንድትመጣ ኢትዮጵያ ውስጥ 
ለሚኖር ለማንኛውም በኢኮኖሚ የበላይ ለሆነውም፣ 
ደሃ ለሆነም፣ ለተማረውም ላልተማረውም የምትመች 
አገር ለመስራት በጽሁፎቻቸውም በመልዕክቶቻቸውም 
ብሎም በሕትመቶቻቸውም ሕዝቡ ዘንድ እንዲደርሱ 
በማንኛውም ነገር ውስጥ ሲሰሩ የነበሩ ሰዎችም 
አልጠፉም ብለዋል።

እርሳቸው እንደሚሉት፤ ትልቁ ሚና መሆን 
አለበት ብለው የሚያስቡት ምሁሩ ለሁሉም የምትመች 
አገር በመፍጠር ሒደት ውስጥ በብዕሩም ማለትም 
በሚጽፈው ነገር ሕዝቡን የሚያቀራርብ ብሎም ሕዝቡን 
አንድ ሊያደርጉ በሚችሉ ነገሮች ላይ ትኩረት ማድረግ 
ነው። ስለዚህ ምሁሩ አገሪቱ ለሁሉም የምትመች አገር 
በማድረጉ ረገድ የራሱን እያስተዋወቀ የሌላውን እያከበረ 
እና ቦታ እየሰጠ መሆን አለበት የሚል እምነት አላቸው። 
ስለዚህ እዚህ ላይ ካተኮርን በእርግጠኝነት አገሪቷን 
ለሁሉም ብሔር፣ ቋንቋና ኃይማኖት ብሎም ለድሃውም 
ሆነ ለሀብታሙ የምትመች አገር ማድረግ ይቻላል የሚል 
እምነት አላቸው።

በእርግጥ ምሁሩ በዚህ ልክ ከተጫወተ መልካም ነው፤ 
ይሁንና እንደ ዶክተር ደረጃ ሁሉ እርሳቸውም የምሁሩ 
ሚና ብቻ  ለውጥ ያመጣ የሚል እምነት የላቸውም። 
ሌሎቹም አካላት በተለይ ፖለቲከኛውም የየራሱን ድርሻ 
ሊወጣ ይገባል።

ለምሳሌ የሆነ ተቋም የሚመራ አንድ የመንግስት 
ባለስልጣንም ለራሱ ብሔር፣ ቋንቋ እና ኃይማኖት 
ቅድሚያ የሚሰጥ ከሆነ አሁንም የማትመች አገር 
መፍጠራችን ይቀጥላል። ስለዚህ በስልጣን ላይ 
ማንኛውም አካል ተደማጭነትም ጭምር ያላቸው አካላት 
ሕዝቡን ሊያቀራርብ በሚችል መልኩ በተግባር ሁሉም 
የድርሻውን መወጣት ይኖርበታል። አገርንም የሚመሩ 
አካላት የየበኩላቸውን ድርሻ መወጣት አለባቸው ሲሉ 
አመልክተዋል። 

ምሁሩ በሚጽፈውና በሚያሳትማቸው ጽሑፎች 
በጥቅሉ ሕዝቡ ዘንድ በሚደርሱ ማንኛውም ነገር ላይ 
እንዲሁም ባለሙያ ስለሆነ ስራውን ይዞ በየሚዲያውም 
ሲቀርብ ሕዝቡን ሊያቀራርብ በሚችሉ ነገሮች ላይ 
ቢያተኩር በእርግጠኝነት ለሁሉም የምትመች አገር 
በመፍጠር ሒደት ውስጥ የራሱም የጎላ አስተዋጽኦ 
ሊያበረክት ይችላል ብዬ አስባለሁ ብለዋል። 

ዶክተር ደረጀ በበኩላቸው፤ በእርግጥ መምህር 
ሙያዊና አገራዊ ኃላፊነት ያለበት በመሆኑ ያንን መወጣት 
ይኖርበታል ይላሉ። ነገር ግን አንዱ የኅብረተሰቡ አካል 
በመሆኑ እርሱም በኅብረተሰቡ ውስጥ ያለው ሚና 
እንደ ሌሎቹ  ነው ሲሉ ያስረዳሉ። እርሳቸው፣ ለዜጎች 
መልካም መሆን የአንድ ወገን ጥረት ብቻ ሳይሆን የሁሉም 
ያላሰለሰ ጥረት መሆን ይገባዋል ባይ ናቸው። ተማሪዎች 

አ
ገርን የምንገነባው 

ሁላችንም 

ተባብረን ነው 

እንጂ ለአንድ ለተወሰነ 

ክፍል በመተው የሚመጣ 

ውጤት አይኖርም

ለሁሉም የምትመች አገር ለመፍጠር

ሴቶች
ማህበራዊ

ሰላማዊት ውቤ 

ጾታዊ ጥቃት ፈርጀ ብዙ ሲሆን ዓይነቱ ሴት 
ልጅን  ወሲባዊ  ወይም  ጾታዊ ድርጊቶችን  
እንድትፈፅም  ከማስገደድ  ይጀምራል። ጾታዊ 

ወይም ወሲባዊ  ምስሎችን እንድትመለከት ማስገደድ፤ 
የሰውነት ክፍሎቿን መነካካት፤ ድብደባ፤ ለከፋ ስድብ፤ 
ሌሎች ጥቃቶችን ይጨምራል።

የፀረ  ፆታዊ  ጥቃት ቀን  ከኅዳር 16  እስከ  
ታኅሳስ 1/2015 በተከበረበት ጊዜ በተለያዩ  መድረኮች  
ያገኘናቸው  ልጃገረዶችና  ሴቶች  በዚሁ ዙሪያ 
የገጠማቸውን አካፍለውን ነበር።

‹‹ለከፋ በቃላት ብቻ ሳይሆን የሴቷን የሰውነት 
ክፍሎች በመነካካት ጭምር የሚፈፀምበት ነው 
››የምትለው ወጣት እሴተ በአታማርያም ለከፋ ከጾታዊ 
ጥቃቶች አንዱ  ሆኖ በሕግ መቀመጡንም ታነሳለች። ብዙ 
ጊዜ  መንገድ ላይ ሳያውቋት መቀመጫዋን በእጃቸው 
ቸብ ቸብ የሚያደርጉ ወንዶች እንደሚገጥሟትና 
በዚህም ተደባድባ እንደምታውቅ ሁሉ ትገልፃለች። 
ከድብድቡ በኋላ ፖሊስ ጣቢያ ሄደው ተንበርክኮ 
ይቅርታ እንዲጠይቃትና ሁለተኛ አይለምደኝም እንዲል 
አድርጋዋለች። ደስ የሚለው እሷ ባትምረው ፖሊስ 
በድርጊቱ  ጥፋተኛ ብሎ ሊያስረው ነበር።   

የተባበሩት መንግስታት ያወጣው ጥናት  
እንደሚያመላክተውም  ሆነ  በተለያዩ መድረኮች 
ያገኘናቸው ልጃገረዶችና  ሴቶች እንደሚሉት ለፖሊስ  
መንገሩ ብቻውን መፍትሄ ያስገኛል  ብለው  አያስቡም። 
ጥቃቱን  የተመለከተ ውይይት  በተካሄደበት እስካይ 
ላይት ሆቴል ያገኘናትና የአስገድዶ  መድፈር ጥቃት 
የደረሰባት እንዲሁም  ስሟ እንዲገለፅ ያልፈለገችው 
ልዕልት ባራኪ (ስሟ የተቀየረ)የሚደርሰውን ጥቃት  
ለፖሊስ መንገሩ ብዙም ለውጥ  እንደሌለው ታወሳለች። 
ፖሊስ የደረሰውን ጥሪ መሰረት አድርጎ  ለሴቷ  በጥቃቱ 
ቢደርስላትም  የሕግ ሂደቱ ከፖሊስ  በደረሰው መረጃ 
ልክ ለጥፋተኛው  ምላሽ ይሰጣል ብላ  አታስብም።

ምላሹን ቀልድ ነው የሚመስለው ስትል 
ትገልጸዋለች። ብይን ከተሰጠ በኋላ ያለውን  ተፈፃሚነት  
አስመልክታም ‹‹ሴቷ የሚደርስባትን የስነ ልቦና ስብራት፤ 
ማህበራዊና ኢኮኖሚያዊ ጫና ታሳቢ ያደረገ አይደለም›› 
ትላለች። ጥቃት አድራሹ በተፈረደበት ወር ባልሞላ  ጊዜ 
ውስጥ በገንዘብ ወይም በስልጣን ኃይል ከሥር ቤት 
ወጥቶ ውጭ አገር  ሁሉ የሚሄድበት ሁኔታ መኖሩን 
መታዘቧንም ታወሳለች።

ሌላዋ በፀረ  ፆታዊ  ጥቃት መድረክ  ያገኘናት አልማዝ  
በላይ  አስገድዶ በደፈረ  ግለሰብ ላይ  የሚጣለው  ቅጣት  
በቂ  እንዳልሆነ  ታነሳለች። ግለሰቡ ጥቃቱን  ካደረሰ 
በኋላ ጥፋተኛ ለማድረግ  የሚኬድበትን የሕክምና 
ምርመራና ሌላ  ሌላ  ሂደት ጊዜ የሚወስድና አሰልቺ 
መሆኑንም ትጠቅሳለች። ነገሩን በሽምግልና  በመያዝ 
የስነ ልቦናና በርካታ ጫናዎች ላሉባት ሴት በአካሏ ላይ 
የደረሰውን ጉዳት የማይመጥን ካሳ ይከፈላት የሚባልበት 
ሁኔታም አለ። ‹‹እኔ ተገድጄ ተደፍሬ፤ ከመደፈሬ ቀደም 
ብሎ ደግሞ ድብደባና የአካል  ጉዳት ደርሶብኝ የአንድ 
ሺህ ብር ካሳ እንዲከፍለኝ ነው በሽምግልና ተወስኖልኝ 
የነበረው›› ብላናለችም ሥራ ፍለጋ ብላ ከገጠር 
በመጣችበት ወቅት  የአዲስ  አበባ ነዋሪ በሆነ አስቀጣሪዋ 
ደላላ የተደፈረችው አልማዝ።

እንዲህ  ዓይነቶቹ  ጥቃቶች  ዓለም አቀፋዊ ችግሮች 
ሲሆኑ በዓለማችን፤ በአህጉራችን በተለይም በአገራችን 
እየተባባሰ መምጣቱን መረጃዎች ይጠቁማሉ። ከኮረና 
በኋላ በተለይ ጥቃቱ መጨመሩን  የሚያሳዩ በርካታ 
መረጃዎች  ወጥተዋል። በቅርቡ የተባበሩት መንግስታት 
ባወጣው  መረጃ በኮሮና ወረርሽኝ ወቅት ጥቃት 
የደረሰባቸው ሴቶች እና ልጃገረዶች ቁጥር ከፍ ማለቱን 
ያረጋግጣል።

ኮሮና በወረርሽኝ መልክ ከተከሰተ ጀምሮ እስከ 
ቅርብ ጊዚያት በ13 አገራት የተደረገን  አንድ ጥናት 
ዋቢ ያደረገው መረጃው ከሦስት ሴቶች መካከል ሁለቱ 
የተናገሩት በወረርሽኙ የሴቶች ጥቃት መጨመሩን 
ያሳያል። ሁለቱ ሴቶች  በራሳቸው  ወይም በቅርብ  
በሚያውቋት ሴት ላይ ጥቃት መፈፀሙን ገልጸዋል።

በዓለም ጤና ድርጅት አዲስ ትንታኔ መሠረት 
በዓለም አቀፍ ደረጃ ከሦስት ሴቶች መካከል አንዷ 
በሕይወቷ ውስጥ አካላዊ ወይም ወሲባዊ ጥቃት 
ይደርስባታል። በቅርቡ በወጣ ጥናት እንደተመለከተው  

 እየተባባሰ የመጣው ጾታዊ ጥቃት

የሴቶች ጥቃት  ሲቃኝ ተባብሷል። በጎርጎሮሳዊያን  
2013  ድርጅቱ  ካጠናው ጥናት ጥቃት የደረሰባቸው  
ሴቶች  ቁጥር  ጭማሪ  አሳይቷል። በቅርብ ያደረገው 
ጥናቱ በ2013 ካጠናው በተለየ በልጃገረዶችና በሴቶች  
ላይ የሚደረገው ጥቃት የሚጀምረው ገና በልጅነት 
መሆኑንም  አካቷል። 

በ2020  የተደረገው ጥናት  ከጎርጎሮሳዊያን 2013  
ከተደረገው  የሚለየውም  አሁን  ላይ ጥቃቱ  ከቀድሞው  
በተለየ  ሁኔታ  ከለጋ  የልጅነት  ዕድሜ  መጀመሩ  ነው። 
እንዳከለውም ዕድሜያቸው 15 እና በላይ 736 ሚሊዮን 
ልጃገረዶችና  ሴቶች የጥቃት ሰለባ ሆነዋል። የጥቃቱ 
ሰለባ ከሆኑት ውስጥ በተለይ  ዕድሜያቸው ከ15 እስከ 
24 የሚደርስ ሴቶች ይገኙበታል። በዚህ ዕድሜ ካሉት 
አራት ሴቶች መካከልም አንዷ ዕድሜዋ 20ዎቹን ሊደፍን 
ግማሽ እስኪቀራት በቅርብ  አጋሯ  ጥቃት ይደርስባት 
ነበር። ጥቃት ከደረሰባቸው 6 በመቶዎቹ  አጋራቸው 
ባልሆነ ሰው ጥቃቱ  እንደደረሰባቸው ተናግረዋል። 

ጥናቱ በቅርብ ባልደረባ የሚደርስ ጥቃት መኖሩንና 
እየተስፋፋ መምጣቱንም አመላክቷል። ጥቃቱ ወሲባዊም 
አካላዊም  ሲሆን ይሄ ዓይነቱ  ጥቃት  የሚደርስባቸው 
ሴቶች ዝቅተኛ ገቢ ባላቸው አገሮች  የሚኖሩ  
መሆናቸውን ደግሞ  የሚናገሩት የጥናቱ  ፀሐፊ ዶክተር 
ክላውዲያ ጋርሲያ  ሞሬኖ ናቸው። ክላውዲያ በደምሳሳው 
በሴቶች ላይ የሚደርሰው ጥቃት በዓለም አቀፍ ደረጃ  
በወረርሽኝ  መጠን የሕብረተሰብ ጤና ችግር መሆኑንም 
አውስተዋል። ለማሳያነት እንደጠቀሱትም  ዝቅተኛ 
ገቢ ባላቸው አገሮች  ከሚኖሩት  37 በመቶው  ጥቃት 
ይደርስባቸዋል። ጥቃቱ  በአደጉት  አገሮች  ከሚኖሩት  
ሴቶች  አንፃር  ሲታይ  ዝቅ ያለ  ነው። ለምሳሌ፦ 
በአውሮፓ  ከ16  እስከ 24  በመቶ  ዝቅ ይላል ብለዋል። 
በማዕከላዊ  እስያ  የሚኖሩ 18 በመቶ ወይም  ከአምስት  
ሴቶች  ወደ  አንድ  ዝቅ እንደሚልም  ተመልክቷል።                                                                                                          
በተባበሩት መንግስታት ድርጅት ዋና ፀሐፊ ስር 
የተባበሩት መንግሥታት ሴቶች ዋና ዳይሬክተር ፉምዚሌ 
ምላምቦ-ንግኩካ ጾታዊ ጥቃትን  “በዓለም ላይ እጅግ 
ተስፋፍቶ የሚገኝ፣ ቀጣይነት ያለው እና አውዳሚ 
ከሆኑ የሰብዓዊ መብቶች ጥሰቶች አንዱ ነው ይሉታል።  
ፉምዚሌ  እንዳሉት ጾታዊ ጥቃት በብዙ ሚሊዮን 

የሚቆጠሩ  ሴቶችንና  ቤተሰቦቻቸውን ይጎዳል።
 ‹‹ጥቃት  የደረሰባቸው  ልጃገረዶችና  ሴቶች  

ጥቃቱን  ደፍረው ሪፖርት  አያደርጉም። ምክንያቱም  
በራሳችንና  በቤተሰባችን  ላይ መገለል  ይደርስብናል 
ብለው  ይፈራሉ። ይሄም  በራሱ  ጥቃቱ  የሚባባስበት 
ሁኔታ ሊፈጥር ይችላል  ተብሎ  ይገመታል››  ያሉት  
ደግሞ የምስራቅ  አፍሪካ  ሰብዓዊ  መብት  ሪጅናል 
ቢሮ ከፍተኛ ኮሚሽነር የሪጅናል ጾታ አማካሪ  ካታሪን 
ዲፕሬክስ ፀረ ጾታዊ  ጥቃት ቀን በመዲናችን አዲስ  
አበባ  በሚገኘው  ስካይላይ  ሆቴል በተከበረበት ወቅት  
ነው። በዚህ  ሁኔታ   በ2030 ለማሳካት  የታሰበውን  
የዘላቂ  ልማት  ግብ  ፈፅሞ  ማሳካትም አይቻልም። 
በመሆኑም ዘላቂ የልማት ግቦችን ለማሳካት በሴቶች  ላይ  
የሚደርሱ  ጥቃቶችን  ማስቀረት ያስፈልጋል። ጥቃቱን  
ለማስቀረት  ደግሞ  መንግስታዊና  መንግስታዊ ያልሆኑ  
ድርጅቶች  ተቀናጅተው  መሥራት ይጠበቅባቸዋል። 
ሥራቸው ቀጣይነት  ያለው  ሊሆን  ይገባል። ይሄ የበለጠ  
እርምጃም ለመውሰድና ችግሩን  ለመቀነስና  ለመቅረፍ  
ያስችላል ብለዋል። 

በዚሁ መድረክ ላይ የተገኙት የኢትዮጵያ 
ሰብዓዊ  መብቶች ማዕከል  ዋና ዳይሬክተር አቶ ያሬድ  
ኃይለማርያም  ጾታዊ  ጥቃት  በስብሰባው የተገኙት  
ብቻ  የሚነጋገሩበት  ሳይሆን  ሁሉም የኔ ሊለውና ጥረት 
ሊያደርግበት  የሚገባ ጉዳይ ነው። የማዕከላቸው  የ16ቱን 
ቀን  ፀረ ጾታዊ  ቀን  መድረክ  ሲያዘጋጅ  ሁለተኛው 
ጊዜ መሆኑን አስታውሰዋል። ዳይሬክተሩ እንዳሉት  
በተለይ በግጭት ወቅት  በልጃገረዶችና በሴቶች 
ላይ የሚደርሱ  ጥቃቶች  ከመቼውም በላይ  እየከፉ 
መጥተዋል። በመሆኑም ማዕከላቸው እነዚህን  ጥቃቶች 
አንድም ለማስቆም ሁለትም አጥፊዎች ተገቢውን ቅጣት 
እንዲያገኙና  በእነሱ ላይ  የተጣለው ቅጣት ለሌላው 
መማሪያ  እንዲሆን  ማድረግ፤ ሶስትም በጥቃቱ የአካል 
ብቻ ሳይሆን  የስነ ልቦናም ቅጣት  ለደረሰባቸው ድጋፍ  
በማድረግ  እየሰራ  ይገኛል። በተለይ  ጥቃቱ በስነ 
ልቦናቸው ላይ  በሚያደርሰው ጉዳት ላይ  ትኩረት  ሰጥቶ  
ይሰራል። ሆኖም  በዚህ ላይ  ተገቢው ትኩረት ተሰጥቶ  
ተሰርቷል የሚል ዕምነት የላቸውም። በመሆኑም ለሁለት 
ዓመት በዘለቀው  ጦርነት መንግስትም ሆነ  የሲቪል  

ማህበራት  ትኩረታቸው ቁሳቁስ ላይ  ያተኮረ የነበረ 
መሆኑን ያነሳሉ።

በማዕከሉ የሴሚናር  አድቮካሲ  ኮሙዩኒኬሽን  
ኦፊሰር ወይዘሮ  ቃልኪዳን  ተስፋዬ  ማዕከላቸው 
ችግሩን በቅንጅትና በዘላቂነት ለመፍታት በተለይ ባለፉት 
ሁለት ዓመታት  በአገራችን በነበረ  ጦርነት ጾታዊ 
ጥቃት ለተፈፀመባቸውና በአካልና በስነ ልቦና ለተጎዱ 
ሴቶች ከቁሳቁስ ባሻገር  ከስነ ልቦና  ጉዳት  መላቀቅ 
የሚያስችላቸው የሕክምናና የማማከር ድጋፍ አድርጓል። 
ከ300 በላይ ለሆኑ በጉዳዩ ላይ ለሚሰሩ አካላትና የሰብዓዊ  
መብት ተሟጋቾች ስልጠና ሰጥቷል። በተጨማሪም 
በውጭ ካሉ አጋሮቹ ጋር በመሆን አሁንም በጉዳዩ ላይ 
ትኩረት  አድርገው  የሚሰሩ የኢትዮጵያ  የሰብዓዊ  
መብት ተሟጋች  ሴቶች  ጥምረትን  አቋቁሟል። ሥራውን 
ለማስፋት  ይረዳው ዘንድ  ጭምርም የአካል  ጉዳተኞች  
ሰብዓዊ  መብት  ተሟጋች ጥምረትን በማቋቋምም ላይ 
ይገኛል። በተባበሩት መንግሥታት አማካኝነት በየዓመቱ 
ለ16 ቀናት በጾታ ላይ የተመሰረተ ጥቃትን የመከላከል 
ዘመቻ በብርቱ ይሳተፋል፡፡   

ከኅዳር 16 እስከ ታኅሳስ 1/2015  ሲካሄድ  የነበረው  
የፀረ  ጾታዊ  ጥቃት ቀን ዜጎች በሴቶች ላይ የሚደርሱትን 
ጾታዊ ጥቃቶች እንዲገነዘቡና ተግባራዊ ምላሽም 
እንዲሰጡ የሚያነሳሳ ነው፡፡ ሴቶች  በተለይም  የጥቃት  
ሰለባ  የሆኑ  ልጃገረዶችና  ሴቶች  ድምፃቸውን  ከፍ 
አድርገው  የሚያሰሙበት  ነው፡፡ ድምፅ ደግሞ  ብዙ 
ነገሮችን  ለመቀየር  ያስችላል ያሉት  ደግሞ  በሴቶችና 
ማህበራዊ  ጉዳይ ሚኒስቴር  የኮሙዩኒኬሽን ዳይሬክተር 
አቶ ደረጀ ታየ ናቸው፡፡ እንደ  ዳይሬክተሩ እንዲህ 
ዓይነቶቹ  መድረኮች  ግንዛቤ ለማስጨበጥም  ዓይነተኛ  
መሣሪያዎች  ናቸው፡፡ ምክንያቱም በተለይ  ኢትዮጵያ  
ውስጥ ብርቱ የግንዛቤ  ማስጨበጫ  ሥራዎችን  
መሥራት  ያሻል፡፡ ሴቶች በጥቃት ላይ ያላቸውን  
ስጋትም  ይቀንሳል፡፡ ጥቃቱን ለማስቆም  የወንዶች  
ተሳትፎ፤ ቤተሰብ፤ የዕምነት ተቋማት፤ በየትምህርት 
ተቋማት  የሚገኙ የልጃገረዶች፤ ክበባት ድርሻቸው የጎላ  
ሊሆን  ይገባዋል ብለዋል፡፡ እኛም በዚህ መልኩ በጋራ 
በመንቀሳቀስ  የሴቶች ስጋት  የሆነውን  ጾታዊ ጥቃት 
እናስወግድ  መልዕክታችን ነው፡፡

ማረፊያ

ዓለም አቀፍ

አዲስ ዘመን ድሮ

በጋዜጣው ሪፖርተር 

አዲስ አበባ፡- በአፍሪካ አገራትና በአሜሪካ 
መካከል ያለው የመተማመን ክፍተት በማጥበብ 
የተሻለ ግንኙነት ለመፍጠር እቅድ እንዳላቸው 
የአሜሪካው ፕሬዚዳንት ጆ ባይደን አስታወቁ፡፡

ጆ ባይደን ይህንን የተናገሩት ማክሰኞ እለት 
በዋሽንግተን የሚጀመረውን የአፍሪካ መንግስታት 
መሪዎች ጉባዔ  አስመልክተው ነው።አሜሪካ  
በተለይ በአፍሪካ በቻይናና በሩሲያ ላይ የበላይነትን 
ለመቀዳጀት የ1 ነጥብ 3 ቢሊዮን ሕዝብ ባለቤት 
ለሆነው ለአህጉረ አፍሪካ በልዩ ትኩረት ትሰጣለች።

የዋይት ሀውስ ፕሬስ ሴክሬታሪ ካሪን ጂንፓይር 
“ጉባዔው የአሜሪካና አፍሪካ ፈርጀ ብዙ  አጋርነትና 
ወዳጅነት በይበልጥ ለማጠናከር እድል ይፈጥራል” 
ብለዋል።ካሪን አክለውም በጉባዔው  በኢኮኖሚ 
ትብብር፣ በጤና፣ በሰላምና ጸጥታ አፍሪካና አሜሪካ 
በጋራ በሚሰሩበት ሁኔታ ላይ ትኩረት ይሰጣል 

በጋዜጣው ሪፖርተር 

አዲስ አበባ፡- ጀርመን ስደተኞችን በመጠቀም 
የህዝቧን ብዛት ወደ 90 ሚሊዮን ማሳደግ እንደምትፈልግ 
ገለጸች።

የጀርመን መንግስት የፍልሰት ህግን ለማሻሻል 
ያለውን እቅድ ባለፈው ወር ይፋ ማድረጉንና እርጅና 
ያለው የህዝብ ቁጥር በጀርመን መንግስት የጡረታ 
ስርዓት ላይ ጫና እየፈጠረ ነው ተብሏል።

የጀርመን ቻንስለር ኦላፍ ሾልስ ጀርመን በቀጣዮቹ 
ዓመታት ህዝቧን በከፍተኛ ሁኔታ መጨመር 
እንደምትችል ተናግረዋል። አገሪቱ የመንግስት የሰራተኛ 
እጥረትን እና በጡረታ ስርዓቷ ላይ የሚፈጠረውን 
ቀውስ ለመከላከል ፍልሰትን ለማሳደግ ጥረት እያደረገች 
እንደሆነ ገልጸዋል።

ሾልስ በበርሊን አቅራቢያ በፖትስዳም ከተማ 
በተካሄደው የዜጎች ፎረም እንደተናገሩት፣ ምንም እንኳን 

ብለዋል።
የአፍሪካ ሕብረት የኃያላኑ ቡድን 20 አባል አገራት 

ቋሚ አባል እንዲሆን ጆ ባይደን ጽኑ አቋም እንዳላቸው 

ከጠቅላላው የጀርመን ህዝብ ቁጥር  ያረጀው የህዝብ 
ቁጥር ከፍ ቢልም መንግስት የውጭ ሰራተኞችን ለመሳብ 
እየሰራ ነው። 

በፈረንጆቹ 2070 የሚገመተው ሰባት በመቶ የህዝብ 
ቁጥር እድገት የጀርመንን ህዝብ ወደ 90 ሚሊዮን ከፍ 
እንደሚያደርግም ተገልጿል፡፡

የአውሮፓ ትልቁ ኢኮኖሚ በሆነችው በርሊን ውስጥ 
ከአውሮፓ ህብረት ውጭ ለሚመጡና ፍላጎት ላላቸው 
ሰራተኞች የስራ ገበያ ለመክፈት እየፈለገች ባለችበት 
ወቅት የጀርመን መንግስት የፍልሰተኛ ህግን ለማሻሻል 
ያለውን እቅድ ባለፈው ወር ተስማምቷል።

መንግስት የአገሪቱ ምጣኔ-ሀብት እድገት እየተዳከመ 
ባለበት ወቅት የሰው ኃይል እጥረት ለመቅረፍ የፍልሰት 
ህግን እና ስልጠናን ማሳደግ እንደሚፈልግ ገልጿል።

ያረጀ የህዝብ ቁጥር በመንግስት የጡረታ ስርዓት ላይ 
ጫና እየፈጠረ መሆኑም ተነግሯል።

ሾልስ በአሁኑ ወቅት የህዝብ ቁጥር በከፊል እየጨመረ 

በ1962 ዓ.ም የታተሙ ጋዜጦችን ለዛሬው አዲስ 
ዘመን ድሮ ዓምዳችን መርጠናል።በኤሌክትሪክ 
የሚሽከረከር አውቶሞቢል ተሠራ የሚለው ዜና ብዙዎች 
የዘመናችን ክስተት አድርገው ቢመለከቱትም ግኝቱ 
የቆየ ስለመሆኑ ይህ ዘገባ ይነግረናል።የቅዱስ ጳውሎስ 
ሆስፒታል በነበረበት ቦታ ላይ የገበያ አዳራሽ ይሠራል 
የሚለው ዜናም፤ መርካቶ የነበረው ሆስፒታሉ ፈርሶ 
ወደ ፓስተር መዘዋወሩን ያስረዳናል።ከሳምንት በፊት 
በወጣው ጋዜጣችን ሆስፒታሉ ከ2ነጥብ 7 ቢሊየን ብር 
በላይ በሆነ ወጪ የማስፋፊያ ግንባታ እያካሄደ መሆኑ 
በማሰብ አቅርበነዋል።ሌሎች ዘገባዎችንም አካተናል።

የቅዱስ ጳውሎስ ሆስፒታል በነበረበት ቦታ ላይ 
የገበያ አዳራሽ ይሠራል

የቀዳማዊ ኃይለሥላሴ በጐ አድራጐት ድርጅት 
ቀድሞ የቅዱስ ጳውሎስ ሆስፒታል በነበረበት  ቦታ 
ላይ የገበያ አዳራሽ ሥራ እንዳስጀመረ ገለጸ።ይህንንም 
መግለጫ የሰጡት የድርጅቱ ዋና አስተዳዳሪ አቶ 
አበበ ከበደ በይበልጥ ስለሁኔታው ሲያብራሩ 
እንዲህ ብለዋል።‹‹ የበጐ አድራጐት ድርጅቶችን 
ሌላ የገቢ ምንጭ ስሌለው ድኩማኖችን ለመርዳት 
ይቸገራል።ችግሩን ለማቃለልና ሠፊ የበጐ አድራጐት 
ሥራ ለመፈጸም ለሱ የገቢ ምንጭ ይፈጥራል።ቤቶች 
እየሠራ ያከራያል፤ የእርሻ ሥራዎች ያከናውናል።ከዚህም 
የሚገኘውን ገቢ ለችግረኞችና ላጡ ለነጡ ሕሙማን 
ያከፋፍላል።ይህንንም የተቀደሰ ተግባር ለማከናወን 
ድርጅቱ የቅዱስ ጳውሎስ ሆስፒታል በነበረበት በተለይ 
፩ ሚሊዮን ፭፻ሺህ ብር የሚፈጅ የገበያ አዳራሽ 
በመሥራት ላይ ይገኛል፡፡››

ኃይለማርያም ወንድሙ ከዜናው ለመረዳት እንደተቻለው በቅርቡ ሥራውን 
የጀመረው የገበያ አዳራሽ በሚመጣው ዓመት ተጠናቅቆ 
አገልግሎቱን ስለሚሰጥ ፫፻፶ሺህ ብር ያህል የዓመት 
ገቢ እንደሚገኝ ታውቋል።ከዚህም የሚገኘው ገቢ 
በቀጥታ በቅዱስ ጳውሎስ ሆስፒታል ውስጥ አንዳንድ 
ላልተጠናቀቁ የሥራ ክፍሎች ማሟያ ይውላል።በአሁኑ 
ጊዜ የማዋለጃው ክፍልና ሌሎች ያልተሟሉ እንዳሉ 
ተገልጿል፡፡

አሁን በመሠራት ላይ የሚገኘው የገበያ አዳራሽ 
ዘመናዊ ከመሆኑም በቀር ፩፻ የንግድ ክፍሎች 
የመታጠቢያና የመጸዳጃ ቤቶች አሉት።ይህን አዳራሽ 
ለመከራየት እስካሁን ፩ሺህ፭፻ ሰዎች የተመዘገቡ 
መሆናቸውን አቶ አበበ ከበደ ገልጸዋል።  

 (ታኅሳስ 4 ቀን 1962)
በኤሌክትሪክ የሚሽከረከር አውቶሞቢል 

ተሠራ
የጥንቱ ጥበብ ባቀረበው በቤንዚን ናፍጣና በላምባ 

ሲሽከረከር በኖረው ፤ በድሮውና በዛሬው ተሽከርካሪ 
ምትክ የሚያገለግል፤ በኤሌክትሪክ ኃይል የሚሮጥ 
ኦቶሞቢል ተሠርቷል።ኦቶሞቢሊ እገበያ ውስጥ 
የሚውለውና ለሽያጭ የሚቀርበው ጊዜ የተወሰነ 
ባይሆንም፤ ትክክለኛውን ውጤት ለዓለም ጋዜጦች 
የሚያቀርበው በ፲፱፻፷፫ የኢትዮጵያዊ ዓ.ም ማብቂያ 
ግድም እንደሆነ ታውቋል፡፡

ይህንንም መኪና ሠርቶ ለማውጣት የወሰደው 
የጥናት ጊዜ፤ ከ፲ ዓመታት በላይ ፈጅቷል።መኪናውን 
በእሳት ኃይል ሊያንቀሳቅስ የሚችለው የባትሪው 
አሠራር ልዩ ዘዴ ነው።

ምንም እንኳ እስከዛሬ ድረስ በሌላ ሰው እጅ 
ባይታይም አንዲት አነስተኛ ካሚዎኔት ተሠርቶ 

ለሙከራ ያህል በሰዓት ፹ ኪሎ ሜትር እየተሽከረከረ 
ጥሩ ውጤት አሳይቷል፡፡

የተሞከረበት ጐዳና  ርዝመት ፩፻፳ ኪሎ ሜትር 
እንደነበር የሚታወስ ነው።ሆኖም፤ በዚህ በረራ ላይ 
ባትሪው እያለቀ ጉልበት መቀነስ ስለአለበት በየጐዳናው 
ላይ ስምንት ጊዜ እየተሞላ የተጓዘ መሆኑን ዮዓሣ በሚል 
የሚታወቀው የጃፓን የመኪና ፋብሪካ አመለከተ ሲል 
አንድ የፈረንሳይ ዕለታዊ ጋዜጣ ገለጠ፡፡

(ጥቅምት 22 ቀን 1962 )
በየዓመቱ ፩፻፶ሺህ ቶን ዓሣ በኢንዱስትሪ 

ሊዘጋጅ ነው፡፡
በሦስተኛው የአምስት ዓመት ፕላን ዘመን የዓሣ 

ሀብት ልማት መሥሪያ ቤት በየዓመቱ ፩፻፵ሺህ ቶን ዓሣ 
ለማቅረብ ማቀዱን ገለጸ፡፡

የኢትዮጵያ ዓሣ ሀብት ኢኮኖሚ አቋም ተስፋ 
ያለው ነው።በዚህ የተነሣ በአንዳንድ ቦታ ካፒታል 
ያላቸው የውጭ አገር ሰዎች የንግድ ቤቶችን አቋቁመው 
ይገኛሉ።ከተከፈቱትም የንግድ ቤቶች መካከል ራስድኮ 
የሚባል ኩባንያ በኢትዮጵያና በቡልጋሪያ መንግሥት 
መካከል በተደረገው ስምምነት መሠረት ተቋቁሞ 
ዘመናዊ ዓሣ ማጥመጃ መርከቦችን አስመጥቶ ሥራውን 
ጀምሯል።ከዚህም ሌላ ሦስት የዓሣ ኢንዱስትሪዎች 
ተቋቁመው አገልግሎታቸውን በመስጠት ላይ 
መሆናቸው ታውቋል፡፡

ባለፉት የልማት ዘመን በዓሣ ሀብት  ልማት በኩል 
ለማከናወን ከታሰበው ግብ ባይደረስም፤ ከሞላ ጐደል 
መፈጸሙ አልቀረም።በጣም ተስማሚ በሆኑ ቦታዎች 
ላይ የተሻሉትን ልዩ ልዩ ዓይነት ዓሣዎች የሚያደርቅና 
በቆርቆሮ የሚያሽግ፤ ምርጥ ያልሆኑትንም ዓሣዎች 
ወደ ከብት ምግብነትና ዘይት የሚለውጥ ኢንዱስትሪ 

ተቋቁሟል።ለዚህም ኢንዱስትሪ የሚያገለግሉ ዓሣዎች 
ዓይነትና ብዛት እንደዚሁም ወደፊት በብዛት ለማርባት 
የሚቻልበትን በአዋሳና በላንጋኖ ሐይቆች ውስጥ ሰፊ 
ጥናት ለማድረግ ታስቧል።የዚህ ፕላን ከግቡ እስኪደርስ 
ድረስ የዓሣ ሀብት የሚሰበስብ ስድስት ሺህ ሠራተኞችና 
ከ፷ በላይ አነስተኛና ከፍተኛ ዓሣ አጥማጅ ጀልባዎች 
የሚገኙበት ኢንዱስትሪ ይገኛሉ፡፡

በሌላ በኩል ደግሞ ፤ በአሁኑ ጊዜ የሚገኙት 
ኢንዱስትሪዎች ከሚሠሩት ከዓሣ ሀብት ውጤት ውስጥ 
አብዛኛው ሰርዲንና ከሊል እናት ዓሣ ነባሪ ተብሎ 
ከሚሠራው አዝራር ቁልፍ ነው።እንደዚሁም ልዩ ልዩ 
ጌጣ ጌጦች ይሠራሉ።ከዓሣም ጥፍር ለሽቶ መቀመሚያ 
የሚያገለግል ያወጣሉ፡፡

( ኅዳር 20 ቀን 1962 )
ሁለት ራስና ሁለት አፍ ያላት ኤሊ ተገኘች
በሎስ አንጀለስ ከተማ ክልል ውስጥ ባለው የአራዊት 

ማርቢያ ውስጥ ሁለት አፎች ያሏት ኤሊ በጥንቃቄ 
በመጠበቅ ላይ መሆኗ ተነገረ፡፡

ኤሊዋ በሁለቱም አፎችዋ በአንድ ጊዜ የምትመገብ 
ናት፤ ለዘወትር ምግቧ የሚቀርብላት ሠላጣና ሌላ ቅጠላ 
ቅጠል ነው፡፡

የሎስ አንጀለስ አራዊት ሰብሳቢ ጠበብት ሲናገሩ፤ 
ኤሊዋ በመብል በኩል ብርቱ ናት።በልታ በቶሎ 
አትጠግብም፤ አንድ ጊዜ መብላት ከጀመረችም ደግሞ 
የቀረበላትን በሙሉ ልታግበሰብስ የምትችል ናት 
ብለዋል። ከዚህም በቀር ባለሁለት አፍ ኤሊ በሌላው 
ክፍል የሌለ መሆኑን አረጋግጠዋል።ኤሊዋ አሁንም 
በሙሉ ጤንነት እዚያው ሎስ አንጀለስ ትገኛለች ሲል 
የአዲስ ስዋር አራዊት ማርቢያ ዜና አቅራቢ አመለከተ፡፡

             (ጥቅምት 15 ቀን 1962  )

በመጣው ፍልሰተኛ ምክንያት መንግስት በፈረንጆቹ 
2025 ስልጣን ከማጠናቀቁ በፊት የጡረታ መዋጮ 
ላያሻሽል ይችላል ብለዋል።

የጀርመን ስታስቲክስ ቢሮ ባለፈው ሳምንት የህዝቡ 

ቁጥር በዚህ ዓመት ከዩክሬን በስደት በመጡ ሰዎች በአንድ 
ሚሊዮን ከፍ ሊል እንደሚችል የተናገረ ሲሆን፤ ይህም 
84 ሚሊዮን የሆነው ጠቅላላ ህዝብ ከፍ እንዲል ያደርጋል 
ብሏል።

የተነገረ ሲሆን በጉባዔ ይህንኑ አቋማቸውን ለአፍሪካ 
መንግስታት እንዲገልጹ ይጠበቃል።አሜሪካ 49 
የአፍሪካ መንግስታት በመጋበዝ ይህን ታላቅ ጉባዔ 

ለማስተናገድ መዘጋጀቷ ከኮሮና ወረርሽኝ ወዲህ 
የመጀመሪያው ታላቅ ጉባዔ ነው።

የኮሮና ወረርሽኝ፣ የአየር ንብረት ለውጥ፣ 
ሩሲያ ዩክሬንን በኃይል በመውረሯ  በአፍሪካ ላይ 
ያሳደረው ተጽዕኖ እና ስለ ንግድ ሌሎቹ የጉባዔው 
አጀንዳዎች መሆናቸውም ተገልጿል፡፡

ባይደን በአሜሪካ-አፍሪካ የንግድ መድረክ ላይ 
አስተያየት ለመስጠት፣ ከመሪዎች ጋር አነስተኛ 
የቡድን ስብሰባዎችን ለማድረግ፣ መሪዎችን በዋይት 
ሀውስ  እራት  የመጋበዝ  እና በስብሰባው ወቅት 
ከመሪዎች ጋር በሌሎች ስብሰባዎች ላይ ለመሳተፍ 
ተዘጋጅቷል።

ጆ ባይደን ከባራክ ኦባማ ቀጥሎ የአፍሪካ 
መንግስታት ቀልብ ለመግዛት እድል ያላቸው 
ፕሬዚዳንት መሆናቸው ቢነገርላቸውም አንዳንዶቹ 
ግን ባይደን ያላቸው የተቀባይነት እድል ተጠቅመው 
አፍሪካን ከአሜሪካ ጋር ለማቀራረብ የሚያደርጉት 
ጥረት ቻይናና ሩሲያን ከአፍሪካ ጋር ያላቸውን 
ወዳጅነት ለማላላት ያለመ ነው ሲሉ ተችተዋል፡፡

ጀርመን ስደተኞችን በመጠቀም የህዝቧ ብዛት ወደ 90 ሚሊዮን ልታሳድግ ነው

አሜሪካ ከአፍሪካ አገራት ጋር በቅርበት እንደምትሰራ ተገለጸ



ከኢትዮጵያ ኅብረት ሥራ ኮሚሽን ጋር በመተባበር 
በየሳምንቱ የሚታተም

በብርሃንና ሰላም ማተሚያ ድርጅት ታተመ

ይህ ቦታ 
ለማስታወቂያ ክፍት ነው!ስፖርት

አዲስ ዘመን

ማ
ክ

ሰኞ

ታኅሣሥ 4 ቀን 2015 ዓ.ም

አካታች የንግድ ስራ ሀሳብ በግብርና ኅብረት ስራ ማኅበራት

በፕሪሚየር ሊጉ 11ኛ ሳምንት የተለያዩ የዲሲፕሊን ውሳኔዎች ተላልፈዋል
ቦጋለ አበበ

ቤትኪንግ የኢትዮጵያ ፕሪሚየር ሊግ ውድድር 
አመራርና ስነ-ስርዓት ኮሚቴ ታኅሳስ 01/2015 ዓ.ም 
ባደረገው ስብሰባ በአስራ አንደኛ ሳምንት መርሃ ግብር 
በተከናወኑ ጨዋታዎች ከዳኞች እና ከታዛቢዎች 
የቀረቡለትን የዲሲፕሊን ሪፖርት ከመረመረ በኋላ 
የተለያዩ ውሳኔዎችን አስተላልፏል።

በዚህም የተለያዩ የቅጣት ውሳኔዎች እንደተላለፉ 
ተገልጿል። የቅጣት ውሳኔ ከተወሰነባቸው ተጫዋቾች 
መካከል የሐዋሳ ከተማው ተጫዋች ተባረክ ሔፋሞ 
ክለቡ ከመቻል ጋር ባደረገው የ11ኛ ሳምንት መርሃ 
ግብር ጨዋታ በ77ኛ ደቂቃ ላይ ከባድ የአጨዋወት 
ጥፋት ከጨዋታ ሜዳ የተወገደ ሲሆን ለፈፀመው 
ጥፋት የዲሲፕሊን ርምጃ ተወስዶበታል። በዚህም 
በኢትዮጵያ እግር ኳስ ፌዴሬሽን  የዲሲፕሊን መመሪያ 
መሰረት ሶስት ጨዋታ እንዲታገድ እና  በተጨማሪም 
የሶስት ሺ ብር የገንዘብ ቅጣት እንዲከፍል 
ተወስኖበታል። 

 ወልቂጤ ከተማው ቡድን መሪ አቶ ጌታቸው 
ታዳሙ ክለቡ ከኢትዮጵያ መድን ጋር በነበረው የ11ኛ 
ሳምንት መርሃ ግብር ጨዋታ ቅድመ ስብሰባ ወቅት 
ከ15 ደቂቃ በላይ ዘግይተው ስለመምጣታቸው ሪፖርት 
የቀረበባቸው ሲሆን ለፈፀሙት ጥፋት በፕሪምየር ሊጉ 

የውድድር ደንብ መሰረት አንድ ሺ ብር እንዲከፍሉ 
ወስኗል።

 ሀዲያ ሆሳዕና በሳምንቱ ጨዋታ የክለቡ አምስት 
ተጫዋቾች በተለያዩ ጥፋቶች ካርድ የተመዘዘባቸው 
በመሆኑ በኢትዮጵያ እግር ኳስ ፌዴሬሽን የዲሲፕሊን 

መመሪያ መሰረት ክለቡ የአምስት ሺ ብር የገንዘብ ቅጣት 
እንዲከፍል ተወስኖበታል። ድሬዳዋ ከተማ ከፋሲል 
ከነማ ጋር በነበረው የ11ኛ ሳምንት ጨዋታ የአፄዎቹ 
ደጋፊዎች አፀያፊ ስደብ ስለመሳደባቸውና የተቃራኒ 
ቡድን ተጫዋች ላይ ቁሳቁስ ስለመወርወራቸው 
ሪፖርት የቀረበ ሲሆን በዕለቱና ከዚህ በፊት የክለቡ 
ደጋፊዎች ተሳድበው በተቀጡት ቅጣት ሊታረሙ 
ባለመቻላቸው በፌዴሬሽኑ የዲሲፕሊን መመሪያ 
መሰረት ሰባ አምስት ሺ ብር እንዲሁም የተቃራኒ ቡድን 
ተጫዋች ላይ ቁሳቁስ በመወርውራቸው ሃያ አምስት 
ሺ ብር በድምሩ ብር የአንድ መቶ ሺ እንዲከፍል ወሳኔ 
መተላለፉ ተገልጿል።

በ2015 ቤትኪንግ የኢትዮጵያ ፕሪሚየር ሊግ 
11ኛ ሳምንት በተካሄዱ ሰባት ጨዋታዎች አምስት 
ጨዋታዎች በመሸነፍ ሁለት ጨዋታዎች ደግሞ በአቻ 
ውጤት ተጠናቀዋል። በዚህም አስራ ስድስት ግቦች 
በተለያዩ አስራ አራት ተጫዋቾች ከመረብ አርፈዋል። 
ከነዚህ ግቦች መካከል ሁለቱ ግቦች በፍጹም ቅጣት 
ምት ሲቆጠሩ ቀሪዎቹ በጨዋታ የተቆጠሩ ናቸው። 
በሳምንቱ መርሃ ግብር ሰባት ጨዋታዎች ሰላሳ 
ዘጠኝ ተጫዋቾችና የቡድን አመራሮች የቢጫ ካርድ 
የተመዘዘባቸው ሲሆን አንድ ተጫዋች በቀጥታ ቀይ 
ካርድ ከሜዳ ወጥቷል።

በተያያዘ ዜና በፕሪሚየር ሊጉ እየተሳተፈ 

የሚገኘውና በውጤት ማጣት መነሻነት አሰልጣኞቹን 
የጠራው የለገጣፎ ለገዳዲ ክለብ ቦርድ የስንብት እና 
የማስጠንቀቂያ ውሳኔዎችን እንደተሰጡት ታውቋል። 
በታሪክ ለመጀመሪያ ጊዜ በቤትኪንግ የኢትዮጵያ 
ፕሪሚየር ሊግ እየተሳተፈ የሚገኘው ለገጣፎ ለገዳዲ 
የመጀመሪያ ጨዋታውን ሀዋሳ ከተማን በመርታት 
በድል በመጀመር ብዙዎችን አስደንቆ ነበር። ሆኖም 
እንደ አጀማመሩ መዝለቅ ባለመቻሉ በሁለት ጨዋታ 
ነጥብ ከተጋራ በኋላ በሰባት ጨዋታ ሽንፈት አስተናግዶ 
በደረጃው ሠንጠረዡ ግርጌ ለመቀመጥ ተገዷል።

በዚህ ሒደት ደስተኛ ያልሆኑ የክለቡ የቦርድ 
አመራሮች ቡድኑ ከአዳማ ከተማ በተረታበት ጨዋታ 
በአካል ተገኝተው ከተከታተሉ በኋላ በውጤቱ ደስተኛ 
ባለመሆን እና በቀጣይ ክለቡ በሚስተካከልበት ጉዳይ 
ላይ ለመምከር የቡድኑ የአሰልጣኝ አባላት ወደ አዲስ 
አበባ እንዲመጡ በማድረግ ውይይት አድርገው 
የተለያዩ ውሳኔዎችን አሳልፈዋል።

በዚህም መሠረት ረዳት አሰልጣኝ የሆኑትን 
ዳዊት ይፍሩ፣ እዮብ ዋቢ እና ድሪባ ጃንቦ ሦስቱንም 
ማሰናበታቸው ሲታወቅ ውጤት የማሻሻል 
ማስጠንቀቂያ የተሰጣቸው አሰልጣኝ ጥላሁን 
ተሾመ እና የግብ ጠባቂ አሰልጣኙ ፍቃዱ ገብሩ 
ለቀጣይ ጨዋታ ቡድኑን ለማዘጋጀት ወደ ድሬዳዋ 
ተመልሰዋል።

አያልሰው ወርቅነህ 

ኅብረት ስራ ማኅበራት ከተለያዩ መንግስታዊ 
እንዲሁም መንግስታዊ ካልሆኑ ተቋማት ጋር በመተባባር 
ያሉባቸው የማስፈጸም አቅም፣ የፋይናንስ፣ የአሰራር እና 
የገበያ ችግሮች በመፍታት የበርካታ ዜጎችን ሕይወት 
ቀይረዋል በመቀየርም ላይ ይገኛሉ። 

በዛሬው ቅኝታችን በአገራችን ወደ አስርት አመታት 
የተጠጋው ቱስኬል የተሰኘ ዓለም አቀፍ መንግስታዊ 
ያልሆነ ድርጅት ከኅብረት ስራ ማኅበራት ጋር በመተባባር 
የፈታቸውን ችግሮች በተለይም ግብርናን እንደ ንግድ 
ማሰብ እንዲቻል ያበረከታቸውን አስተዋጽኦዎች 
በጥቂቱ እንዳስሳለን። ቱስኬል አካታች የንግድ ሃሳቦችን 
በማበልፀግ እና በማስፋፋት በተለያዩ የአፍሪካ አገሮች 
ውስጥ ላለፉት 10 አመታት ሲያበቃ ቆይቷል። ቱስኬል 
ሃሳብን በማዳበር ወይንም ማበልፀግ ሂደቱ የሚመጡ 
ሃሳቦችን ይበልጥ ግልፅ እና ተግባራዊ እንዲሆኑ በማድረግ 
የንግድ ሞዴሎችን በማዘጋጀት ችግሮችን በተለይም 
በገጠራማ አካባቢ ባሉ ህብረተሰብ ዘንድ ችግር ፈቺ 
እንዲሆኑ የአቅም ግንባታ ስራዎችን ይሰራል።

አካታች የንግድ ስራ ሀሳብን በኅብረት ስራ 
ማኅበራት መተግበር ቀላል የማይባሉ አስተዋጽኦዎች 
እንደሚያበረክት እሙን ነው። ከጠቀሜታዎቹ መካከል 
የአርሶ አደር ተቋማትን አቅም ማብቃት ከፍተኛ ሚና 
ይጫወታል። ምክንያቱም የአርሶ አደር ተቋማት 
ሲጠናከሩ አነስተኛ አርሶ አደሮች በእሴት ሰንሰለቱ 
ተሳታፊ እና ተካታች በማድረግ የገበያ ተደራሽነት፣ 
የግብዓት እና አገልግሎቶች ለምሳሌ እንደ ፋይናንስ እና 
ስልጠና ተጠቃሚ በማድረግ ችግሮቻቸውን በዘላቂነት 
በንግድ ትስስር ይፈቱላቸዋል። ስለሆነም  የአርሶ አደሩ 
ተቋማት በገበያ ውስጥ ተወዳዳሪ እንዲሆኑ ያስችላቸዋል 
ማለት ነው። 

በአገራችን መንግስታዊ ካልሆኑ ድርጅቶች ጋር 

ለምሳሌ እንደ ቱስኬል በቅንጅት ሲሰሩ ከነበሩት አብዛኞቹ 
የቢዝነስ ሻምፒዮኖች ሰባቱ የገበሬዎች ኅብረት ስራ 
ማህበራት ዩኒየኖች ናቸው። እነዚህም ፀሐይ፣ ራስ ጋይንት፣ 
ከሰም፣ አዋሽ-ኦላና፣ ቦሬ-ባኮ፣ ቤንች ማጂ፣ ሰቲት እና ዳንሻ 
የገበሬዎች ህብረት ስራ ማህበራት በመባል ይታወቃሉ። 
እነዚህ ዩኒየኖች ለአባሎቻቸው እና አባል ላልሆኑትም አርሶ 
አደሮች ከሚሰጡት ማህበራዊ አገልግሎት ባሻገር የተለያዩ 
የንግድ ስራዎችን ያከናውናሉ። ነገር ግን ንግዶቻቸው 
እንደተጠበቀው በገበያ ላይ ተወዳዳሪ አልነበሩም። ለምሳሌ 
በኑግ ዘይት ማምረት፣ በቦሎቄና በጤፍ ግብይት ላይ 
የተሰማሩ የገበሬ ድርጅቶች የሥራ ማስኬጃ ካፒታል እጥረት፣ 
የሰለጠኑ ባለሙያዎች እጦት እና ምቹ የአሰራር ሁኔታዎች 
አለመኖር ምክንያት የሚፈለገውን ያህል አገልግሎት ሳይሰጡ 
ለበርካታ ጊዜያት ቆይተዋል። 

በመሆኑም እነዚህን ችግሮቻቸውን ቀርፈው በገበያ 
ተወዳዳሪ እንዲሆኑና በአቅርቦት ሰንሰለት ውስጥ ዘላቂነትን 
ለማረጋገጥ ቱስኬል  ከፀሐይ፣ ከራስ ጋይንትና፣ ከከሰም፣ 
የገበሬዎች ህብረት ስራ ማህበራት ዩኒየኖች ጋር በአጋርነት 
በመስራታቸው በርካታ ለውጦች ተመዝግበዋል። ከነዚህም 
ውጤቶች መካከል ያሉባቸውን የውስጥ ካፒታል እጥረት 
ማቃለል፣ አባል መስረታዊ የህብረት ስራ ማህበራት በተማሩ 
የሰው ሃይል እንዲመሩ እንዲሁም ምቹ ያልሆኑ የአሰራር 
ሁኔታዎቻቸውን እንዲቀርፉ የቴክኒክ ድጋፍ አድርጓል።

በሌላ መልኩ ቱስኬል  የወጣቶችን እና ሴቶችን 
ኢኮኖሚያዊ ተጠቃሚነት ለማረጋገጥ በተሰራው ስራ 

አመርቂ አመላካች ውጤቶች ተገኝተዋል። በሴቶች ላይ 
ከመጡ ለውጦች መካከል የቤንች ማጂ የማር አጋርነት 
ተጠቃሽ ነው። 

በቤንች ማጂ አካባቢ በአብዛኛው የሚዘወተረው የማር 
ምርት ስራ ባህላዊ በመሆኑ የንብ ቀፎዎችን የሚሰቅሉት 
በጫካ ውስጥ በሚገኙ በጣም ረጃጅም በሆኑ ዛፎች ላይ 
ነው። ይህ የማር አመራረት ዘዴ እነዚህ ዛፎች ላይ በገመድ 
ተንጠልጥሎ መውጣትን የሚጠይቅ ስለሆነ የንብ አናቢዎች 
በተለይ ሴቶችን ለአደጋ የሚያጋልጥ ነው።  ይህ ሁኔታ የማር 
ምርት ስራ ላይ የወንዶችን የበላይነትን እንዲስፋፋ አድርጓል። 
ከዚህ በተጨማሪም በማር ቆረጣ ወቅት የሚለኮስ  እሳት 
በደኖች እና በአካባቢው ባለው የተፈጥሮ ሀብት ላይ ከፍተኛ 
ጉዳት ሲያደርስ ቆይቷል።

ይህን ችግር በመገንዘብ  እና ቤንች ማጂ ዩኒየን አጋርነት 
የማር ማምረቱን ስራ ከጫካ ወደ ጓሮ ከባህላዊ ወደ ዘመናዊ 
አመራረት በማምጣት የሴቶችን እና የወጣቶችን ተሳትፎና 
ተጠቃሚነት ለማረጋግጥ ተችሏል። 

ይህንንም ለማሳካት አጋርነቱ ከተጀመረበት ጊዜ አንስቶ 
ቱስኬል የተለያዩ የአቅም ግንባታ ስልጠናዎች በተሻሻሉ 
የጓሮ ንብ ማነብ፣ የዘመናዊ ቀፎ አመራረት፣ የሕይወትና 
የንግድ ክህሎት ስልጠናዎችን ለወጣቶች እና ለሴቶች ሲሰጥ 
ቆይቷል። በመሆኑም ወደ 16 የሚጠጉ የሴቶች ቡድኖች 
አስቸጋሪ ሁኔታዎች በመቋቋም በደቡብ ምእራብ ኢትዮጵያ 
ፈር ቀዳጅ በሆነ መልኩ በዘመናዊ ቀፎ በመጠቀም የንብ 
እርባታን በጓሯቸው ውስጥ ማምረት ጀምረዋል።

 ከዚህ በተጨማሪ 24 የወጣቶች ቡድኖች 
በአካባቢያቸው የንብ ቀፎ ማምረት ስራ ውስጥ 
ገብተዋል። በተደረገው የንብ እርባታን ከጫካ ወደ ጓሮ 
የማምጣት ለውጥ ሂደት 43 ለሚሆኑ ወጣቶች የስራ 
እድል መፍጠር ችሏል። በተጨማሪም 33 ሺ አራት 
አርሶ አደሮች ሴቶችን ጨምሮ በዘመናዊ ማር ምርት ስራ 
ምርትና ምርታማነታቸው ተሻሽሏል።

በአጠቃላይ ከቱስኬል ጋር በመቀናጀት ለአመታት 
ከበርካታ ኅብረት ስራ ማኅበራት ጋር በተሰሩ ስራዎች 
የእሴት ስንሰለቶች ላይ አጋርነት መስርቶ የተለያዩ የአቅም 
ግንባታ ስራዎችን በመስራት በመቶ ሺ የሚቆጠሩ 
አርሶ አደሮች ኑሮ እንዲሻሻል፤ በአስር ሽህ የሚቆጠሩ 
ሴቶችና ወጣቶች የስራ እድል እንዲያገኙና በመቶ ሺህ 
የሚቆጠሩ አነስተኛ ገቢ ያላቸው ሸማቾች ጥራት ያለው 
ምርት በተመጣጣኝ ዋጋ ተደራሽ እንዲሆኑ በማድረግ 
በአገራችን ያለውን ድህነት፣ የምግብና ስነምግብ ችግሮችን 
ለመቀነስ በሚደረገው ዘርፈ ብዙ ጥረት ቱስኬል የበኩሉን 
እስተዋጽኦ አበርክቷል።  ከነዚህም መካከል  ኑግን 
ወደ ዘይት የመቀየር፣ ቦሎቄና የኑግ የዘር ብዜት፣ ማር 
ማቀነባበር፣ የጤፍ፣ የበቆሎ እና አኩሪ አተር ውህድ፣ 
ወተት እና የወተት ተዋጽኦዎችን የማቀነባበር፣ ቅመማ 
ቅመም እና መዓዛማ ተክሎችን  ወደተፈላጊ አገልግሎት 
በመቀየር ሂደት እና በሌሎች እንቅስቃሴዎች ውስጥ 
በአቅም ግንባታ፣ በእውቀት ሽግግር እና በቁሳቁስ አቅርቦት 
ድጋፍ ሲያደርግ ቆይቷል። 

ለዚህም ውጤት መገኘት በዋናነት የፕሮግራሙ 
አተገባበር አካታች፤ አሳታፊና በንግድ ስራ ባለቤቶች 
ፍላጎትና እምነት የሚመራ  በመሆኑ የተገኙት ውጤቶች 
ቀጣይነታቸው በአስተማማኝ መሰረት ላይ እንዲጣል 
አስችሏል። በመሆኑም ሌሎች ተመሳሳይ አላማ ያላቸው 
ድርጅቶች ከኅብረት ስራ ማኅበራት ጋር በቅርበት ሲሰሩ 
በተወሰነ ድጋፍ የበርካቶችን ሕይወት መቀየር እንደሚቻል 
ያሳየ ምርጥ ተሞክሮ መሆኑን ማየት ተችሏል። 

